
F J A L A  E  D R E J T O R I T  T Ë  P Ë R G J I T H S H Ë M  

D R E J T U E S  M A D H O R  G R A M O S  S A K O  

 

T ë  n d e r u a r  l e x u e s  t ë  k ë t i j  d o k u m e n t i ,   

Si gjithnjë, shkrimi i radhëve të para të këtij raporti është një detyrim dhe privilegj 

i veçantë i imi. Më lejoni të theksoj, që në fillim të këtij komunikimi, se Garda e 

Republikës ka punuar me përkushtim dhe profesionalizëm për përmbushjen e 

misionit dhe detyrave të saj ligjore gjatë vitit 2023. 

Në përmbyllje të vitit 2023, nëpërmjet këtij raporti vjetor synohet analizimi i 

veprimtarisë së kryer gjatë 365 ditëve të punës së institucionit, sikurse studimi i 

realizimit të objektivave dhe prioriteteve të paravendosura në krye të vitit 

paraardhës. Kjo analizë do të ketë trajtën e një retrospektive për dalë në 

konkluzione konkrete dhe objektiva për vitin 2024.   

Ndonëse sfidat dhe vështirësitë nuk munguan, viti që lamë pas ishte – në tërësinë 

e tij – një vit pozitiv për përmbushjen me sukses të misionit të institucionit, të 

prioriteteve të paracaktuara, sikurse edhe të detyrave të paparashikuara.  

Prioriteti kryesor, mbi të cilin mbështetet në themel e gjithë veprimtaria e Gardës 

së Republikës, mbetet garantimi i sigurisë së personaliteteve të larta shtetërore dhe 

objekteve në ruajtje, i cili është një gur themeli i pandryshueshëm në gjendje të 

fatkeqësisë natyrore apo lufte.  

Të bësh bilancin e punës së vitit që lamë pas, padyshim është një çështje që kërkon 

vëmendjen e duhur për të analizuar të gjithë komponentët përbërës të punës sonë, 

me treguesit pozitivë, por edhe problematikat e hasura. Ky raport pasqyron në 

mënyrë të përmbledhur këta tregues për secilën strukturë përbërëse të saj, e cila ka 

specifika të vetat në detyrat që kryen.  

Arritjet, së bashku me ato komponentë më të dobët të zinxhirit të sukseseve tona, 

pasqyrojnë sfidat me të cilat jemi përballur, të cilat në përmbyllje të së gjithës 

mund të quhen të përmbyllura me sukses. Në punën tonë ne mbështetemi në 

zbatimin e plotë të kuadrit ligjor “Për Gardën e Republikës së Shqipërisë”, në 

prioritetet e programit të Qeverisë shqiptare, të Ministrisë së Brendshme, si dhe në 

programin e vetë institucionit dhe ngjarje të papritura të ndodhura gjatë vitit. 

Për të patur sukses është shumë e rëndësishme organizimi i punës dhe shpërndarja 

e saj. Përpos kryerjes së misionit dhe zbatimit me përpikmëri të akteve ligjore dhe 

atyre nënligjore, qëllim për ne përbën edhe përfaqësimi sa më natyrshëm, real dhe 

me dinjitet i punonjësit të këtij shërbimi në komunitet si pjesë përbërëse e tij, 

krijimi i emrit të respektuar të institucionit si pjesë e administratës shtetërore dhe 

përfaqësimi dinjitoz i imazhit të Shqipërisë tek personalitet e huaja, veçanërisht në 

eventet e rëndësishme ndërkombëtare që Shqipëria po organizon, mikpret apo 

është pjesë. 

Duke qenë se misioni i Gardës dhe vetë objekti i punës lidhen ngushtësisht me 

sigurinë e personaliteteve dhe objekteve në ruajtje, edhe raporti i punës së 

institucionit fillon me cilësinë e përmbushjes së këtyre detyrave që rrjedhin nga 

misioni i përgjithshëm. 

Në faqet e këtij raporti pasqyrohet një përshkrim i detajuar i punës së Gardës së 

Republikës gjatë vitit 2023. Garda synon të krijojë një raport të hapur komunikimi 

edhe me publikun. Për këtë arsye, në kapitullin përkatës janë pasqyruar objektivat 

e zhvillimit të Gardës së Republikës, të cilat do të orientojnë punën tonë edhe në 

kuadër të përmirësimit të transparencës për vitin 2024. 

Për të dytin vit radhazi, Shqipëria ktheu mbi vete sytë e të gjithë Europës, por edhe 

më gjerë. Organizimi i Samitit të Procesit të Berlinit jashtë kufijve të BE, i cili 

ndodhte për herë të parë, ishte një event që përveç të tjerash, mbante një peshë të 

konsiderueshme nga pikëpamja e krijimit të një mjedisi të sigurtë për të gjithë 

pjesëmarrësit në këtë aktivitet. 

Në bashkëpunim të ngushtë me strukturat e vendit, të dedikuara për organizimin e 

Samitit, dhe sidomos me Policinë e Shtetit, Garda e Republikës siguroi 31 

delegacione, pjesëmarrëse në Samit, gjatë të gjithë qëndrimit të tyre në vend. Për 

sigurinë e delegacioneve u angazhuan rreth 729 punonjës të të gjitha niveleve, nga 

të gjithë sektorët. Shërbimet e sigurisë të realizuara nga Garda përfshinë sigurinë 

e drejtpërdrejtë fizike të liderëve që morën pjesë në Samit, së bashku me 

delegacionet shoqëruese gjatë gjithë lëvizjeve të tyre, që prej pritjes në PKK e deri 

në largimin nga Shqipëria, në rrugë tokësore apo ajrore; sigurinë e ambienteve si 

hotelet në të cilët u akomoduan delegacionet, të piramidës në të cilën u zhvillua 

aktiviteti apo edhe të të gjithë ambienteve të tjera përreth perimetrit të aktivitetit; 

kontrollin e eskortave me ekspertë xhenier përpara çdo nisjeje të tyre për të 

shoqëruar personalitetin e anëtarët e delegacioneve, sikurse kontrollin me pajisje 

xheniere dhe qen për identifikimin e pajisjeve eksplozive në ambientet përreth 

vendit të kryerjes së Samitit. 

Në përfundim të të gjithë aktivitetit, që për nga përmasat kërkonte një angazhim 

shumë herë më të lartë se sa e zakonshmja, si nga pikëpamja logjistike, ashtu edhe 

nga ajo e burimeve njerëzore, vlen të theksohet fakti se Garda e Republikës tregoi 

edhe njëherë vlerat e saj të pamohueshme si një institucion sigurie që ecën nën 

gjurmët e homologëve të saj ndërkombëtarë. Po njësoj i rëndësishëm ishte edhe 

fakti i krijimit të bindjes së plotë tek autoritetet homologe, se Garda e Republikës, 

si një hallkë e rëndësishme e zinxhirit të sigurisë, zotëron të gjitha kapacitetet dhe 

eksperiencën profesionale, për të realizuar një shërbim sigurie të personaliteteve e 

objekteve, në të njëjtat nivele të standardeve të shërbimeve të sigurisë 

perëndimore.  

Një tjetër shprehje vlerësimi dhe respekti për angazhimin, kontributin, cilësinë e 

punës, seriozitetin dhe profesionalizmin që Garda, në mënyrë të veçantë, tregon 

për sigurinë e personaliteteve homologe, janë edhe letërfalenderimet nga 

institucionet kombëtare e ndërkombëtare të adresuara Gardës. Për të gjitha 

shërbimet gjatë vitit 2023, Garda e Republikës ka marrë dhjetë letërfalënderime në 

emër të personaliteteve të vendit e të huaja, të cilat janë një shtysë më tepër që të 

bëjmë maksimumin për të qenë në lartësinë e detyrës. 

Në mungesë të kohës dhe hapësirës së nevojshme për vijimin e listimit të punës së 

gjithanshme të institucionit gjatë vitit të shkuar, prej meje personalisht, më tej, në 

faqet e këtij raporti do të gjeni informacion të plotë mbi progresin e bërë në drejtim 

të sigurisë, transparencës, komunikimit e më gjerë, të hartuar me përkushtim nga 

DPK dhe Kabineti, në mbështetje të të gjithë analizave të kryera në rang 

strukturash nga drejtuesit e tyre.  

 

M e  r e s p e k t ,  

D r e j t u e s  M a d h o r  G r a m o s  S a k o  

D r e j t o r  i  P ë r g j i t h s h ë m  

Agjencia e Mbikëqyrjes Policore    AMP 

1 përcaktimi ligjor në nenin 5, pika 13 të ligjit 33/2021 “Për Gardën e Republikës së Shqipërisë” 

2 përcaktimi ligjor në nenin 5, pika 14 të ligjit 33/2021 “Për Gardën e Republikës së Shqipërisë”  

I .   H Y R J E  
 

Garda e Republikës u krijua në 24 Qershor 1928. Ajo funksionon në bazë të ligjit 33/2021, 

datë 16.03.2021 “Për Gardën e Republikës së Shqipërisë”. GRSH është institucion i 

administratës shtetërore në varësi të Ministrisë për Çështjet e Rendit dhe Sigurisë Publike, 

e cila raporton dhe përgjigjet drejpërdrejtë para Ministrit për përmbushjen e misionit.  

Misioni i Gardës së Republikës është garantimi i sigurisë së personaliteteve shtetërore 

dhe objekteve në ruajtje, mision i cili nuk ndryshon në gjendje të fatkeqësisë natyrore, të 

jashtëzakonshme ose në gjendje lufte.  

Punonjësit e GRSH gëzojnë status të veçantë sipas ligjit 33/2021. Përcaktimi i rregullave 

për organizimin e funksionimin e marrëdhënieve brenda dhe jashtë strukturave të Gardës, 

përshkrimi i detyrave, përgjegjësive, parimeve, procedura e ecurisë në karrierë, vlerësimi 

i performancës, rregullat për transferimin, pezullimin, ndërprerjen e marrëdhënieve të 

punës, etika e punonjësve të Gardës gjatë dhe jashtë shërbimit, menaxhimi i burimeve 

njerëzore, rregullat e disiplinës dhe procedurat disiplinore në rast shkeljeje, të drejtën e 

informimit dhe ankimit, trajtimin e personelit, mbrojtjen e veçantë, e të tjera, 

parashikohen në dispozitat ligjore të Rregullores së Brendshme të miratuar me Vendimin 

nr. 777, datë 15.12.2021 të Këshillit të Ministrave “Për miratimin e Rregullores së Gardës 

së Republikës së Shqipërisë”. Zbatimi i kërkesave të kësaj Rregulloreje krijon kushte për 

veprime të harmonizuara e strandarde të personelit të Gardës. 

Në zbatim të kësaj Rregulloreje, janë të hartuar dokumente të cilat normojnë më tej në 

mënyrë specifike veprimtarinë e Gardës, si përshembull fusha e përgjegjësisë për secilën 

strukturë, detyrat për secilin funksion apo procedurat standarde të punës.  

Po ashtu, me synim rregullimin e veprimtarisë së Gardës dhe ligjshmërinë e saj, sikurse 

edhe për plotësimin e kuadrit ligjor, në zbatim të ligjit 33/2021 janë miratuar një sërë 

aktesh nënligjore, që lidhen me përcaktimin e personaliteteve që ruan e mbron Garda, 

trajtimin financiar të punonjësve të Gardës së Republikës, e të tjerë. Po ashtu, gjatë vitit 

2023 u ndryshuan edhe disa prej akteve nënligjore të miratuara në vitin 2022, që erdhën 

si rezultat i ndryshimeve të politikave më të mëdha të qeverisë siç ishte ndryshimi i 

trajtimit financiar apo edhe marrja e përgjegjësive të reja në funksion të sigurisë.  

Ky raport është konceptuar dhe projektuar mbi 4 shtylla kryesore, të cilat kanë të bëjnë 

me realizimin e objektivave të realizuara për vitin 2023, treguesit e punës për vitin 2023 

mbi shërbimet operacionale dhe ato mbështetëse, treguesit e punës krahasuar me një vit 

më parë, akte të miratuara, si dhe objektiva të vendosura për vitin 2024. Garda e 

Republikës në sajë të një metodologjie pune të hartuar më parë, ka përpunuar dhe 

analizuar në këtë raport të dhëna cilësore dhe sasiore mbi punën e kryer nga strukturat e 

institucionit. 

1 . 1  B A Z A  L I G J O R E  E  V E P R I M T A R I S Ë  S Ë  G R S H    

 

Nisur nga disa boshllëqe ligjore, të trashëguara nga viti 2022, në përmbushje të ligjit 

33/2021 “Për Gardën e Republikës së Shqipërsië” por edhe në zbatim të disa ndryshimeve 

të tjera të cilat i shtuan përgjegjësi institucionit në lidhje me marrjen e disa objekteve të 

reja në ruajtje por edhe sa i përket sigurimit të disa personaliteteve të tjera përveç atyre të 

parashikuara nga VKM eksiztuese, me mbështetjen e Ministrisë së Brendshme, u ndërmor 

iniciativa për të plotësuar arkitekturën ligjore.    

Konkretisht, institucioni e mbështet veprimtarinë e tij në këto akte ligjore e nënligjore:  

 Ligji 33/2021, datë 16.03.2021 “Për Gardën e Republikës së Shqipërisë”;  

 VKM nr. 777, datë datë 15.12.2021 “Për miratimin e Rregullores së Gardës së 

Republikës së Shqipërisë”; 

 VKM nr 688, datë 18.11.2021 “Për trajtimin me pagë dhe shtesa mbi pagë për 

punonjësit e Gardës së Republikës” (Ndryshuar me VKM nr.623, datë 28.9.2022, 

ndryshuar me VKM nr. 239, datë 20.4.2023); 

 VKM nr. 597, datë 13.10.2021 “Për përcaktimin e personaliteteve dhe objekteve 

të tjera, që ruhen dhe mbrohen nga Garda e Republikës së Shqipërisë” (Ndryshuar 

me vendimin nr. 507, datë 27.7.2022, ndryshuar me VKM nr. 809, datë 

28.12.2023); 

 VKM nr. 879, datë 27.12.2022 “Për procedurat, rregullat dhe mënyrën e 

ekuivalentimit të gradave ushtarake me gradat e Gardës së Republikës së 

Shqipërisë”; 

 VKM nr. 653, datë 3.11.2021 “Për miratimin e paraqitjes, të formës dhe të 

specifikimeve teknike të gradave, si dhe përcaktimin e simboleve, të uniformës, 

të shenjave dalluese dhe normave të veshmbathjes së punonjësve të Gardës së 

Republikës së Shqipërisë”; 

 VKM nr. 549, datë 29.9.2021 “Për miratimin e llojeve të armatimit, të lëndëve 

neuroparalizuese, të mjeteve dhe të pajisjeve të tjera kufizuese, për përdorimin e 

forcës nga Garda e Republikës së Shqipërisë”; 

 VKM nr. 548, datë 29.9.2021 “Për miratimin e rregullave dhe të procedurave të 

detajuara për trajtimin financiar të familjarëve të punonjësve të Gardës së 

Republikës së Shqipërisë, që humbin jetën në krye apo për shkak të detyrës”; 

 VKM nr. 652, datë 3.11.2021 “Për përdorimin e mjeteve lëvizëse motorike dhe të 

mjetevetë blinduara për shërbime të veçanta të Gardës së Republikës së Shqipërisë 

e përcaktimin e ngjyrës dhe të shenjave dalluese të tyre”; 

 Urdhër nr. 296, datë 27.09.2021 i Ministrit të Brendshëm “Për miratimin e 

strukturës, organikës dhe përcaktimin e gradave korresponduese për çdo funksion 

në Gardën e Republikës së Shqipërisë” (ndryshuar me Urdhrin nr. 252, datë 

30.12.2022); 

 Urdhër nr. 18, datë 24.06.2022 i Ministrit të Brendshëm “Për miratimin e Tabelës 

së Organizimit dhe të Pajisjeve të strukturave të Gardës së Republikës”. 

 Për vitin 2023, për plotësimin e kuadrit ligjor, u miratuan:  

 VKM nr. 201 datë 7.4.2023 “Për përcaktimin e procedurave të trajtimit me ushqim 

gjatë qëndrimit në punë të punonjësit të Gardës së Republikës”;  

 VKM nr. 239 datë 20.4.2023 “Për një ndryshim në vendimin nr. 688 datë 

18.11.2021 të Këshillit të Ministrave “Për trajtimin me pagë dhe shtesa mbi pagë 

për punonjësit e Gardës së Republikës së Shqipërisë”, të ndryshuar; 

 VKM nr. 468 datë 26.7.2023 “Për trajtimin me kredi të lehtësuar të të punësuarve 

në administratën publike për blerjen e banesës”; 

 VKM nr. 511 datë 30.8.2023 “Për përcaktimin e rregullave dhe procedurave për 

transferimin e punonjësve të Gardës së Republikës në struktura të tjera me gradë, 

në varësi të Ministrisë përgjegjëse për rendin dhe sigurinë publike”; 

 VKM nr. 808 datë 28.12.2023 “Për miratimin e numrit të përgjithshëm të 

punonjësve të Gardës së Republikës”. 

Vendimet e Këshillit të Ministrave ndyshuese, të miratuara përgjatë 2023:  

 VKM nr. 809 datë 28.12.2023 “Për disa shtesa në vendimin nr. 597, datë 

13.10.2021 të Këshillit të Ministrave, “Për përcaktimin e personaliteteve dhe 

objekteve të tjera që ruhen dhe mbrohen nga Garda e Republikës së Shqipërisë””, 

të ndryshuar;  

 VKM nr. 810 datë 28.12.2023 “Për disa shtesa dhe ndryshime në vendimin nr.  

478 datë 10.7.2019 të Këshillit të Ministrave “Për procedurën e sigurisë së 

gjyqtarëve të Gjykatave kundër Korrupsionit dhe Krimit të Organizuar, të 

prokurorëve të Prokurorisë së Posaçme dhe Drejtorit të Byrosë Kombëtare të 

Hetimit””. 

Veprimtaria e Gardës së Republikës, mbështetet midis të tjerash në: 

 Ligjin nr. 44/2015 “Kodi i procedurave administrative në Republikën e 

Shqipërisë; 

 Ligjin nr. 119/2014 “Për të drejtën e informimit”; 

 Ligjin nr. 114/2015 “Për auditimin e brendshëm në sektorin publik”; 

 Ligjin nr. 90/2012 “Për organizimin dhe funksionimin e administratës shtetërore”; 

 Ligjit nr. 7961, datë 12.07.1995 “Kodi i Punës i Republikës së Shqipërisë”, i 

ndryshuar; 

 Ligjit nr. 9367, datë 07.04.2005 “Për parandalimin e konfliktit të interesave në 

ushtrimin e funksioneve publike”, i ndryshuar; 

 Ligjin nr. 9887, datë 10.03.2008 “Për mbrojtjen e të dhënave personale”, i 

ndryshuar; 

 Ligjin nr. 9131, datë 08.09.2003 “Për rregullat e etikës në administratën publike”; 

 Ligjin nr. 9154, datë 06.11.2003 “Për Arkivat”; 

 Ligjin nr. 9936, datë 26.06.2008 “Për menaxhimin e sistemit buxhetor”, i 

ndryshuar, 

 Ligjin nr. 10296, datë 08.07.2010 “Për menaxhimin financiar dhe kontrollin”, i 

ndryshuar; 

 Ligjin për buxhetin vjetor; 

 Ligji nr. 162/2020 “Për prokurimin publik”; 

 Ligjin nr. 9918, datë 19.05.2008 “Për komunikimet elektronike në Republikën e 

Shqipërisë”, i ndryshuar; 

 Vendimin nr. 229, datë 23.4.2004 të Këshillit të Ministrave “Për miratimin e 

Ceremonialit Zyrtar të Republikës së Shqipërisë”, të ndryshuar; 

 Urdhrin e Ministrit të Brendshëm “Për bashkëveprimin dhe koordinimin e 

shërbimeve të Gardës së Republikës dhe Policisë së Shtetit për ruajtjen e 

personaliteteve të larta shtetërore” dhe në Planin e bashkëveprimit përkatës; 

 Udhëzimin e përbashkët të bashkëpunimit mes Ministrit të Brendshëm dhe 

Shërbimit Informativ Shtetëror në funksion të sigurisë së personaliteteve të larta 

shtetërore; 

 Planin e përbashkët të bashkëpunimit ndërmjet strukturave të Gardës së 

Republikës, DSHQ dhe QSHM në funksion të sigurisë së personaliteteve të larta 

shtetërore. 

Në funksion të veprimtarisë mbikëqyrëse, inspektuese, parandaluese dhe të vlerësimit 

kalimtar dhe periodik të funksioneve të përcaktuara në Gardë, institucioni e mbështet 

veprimtarinë e tij edhe në këtë kuadër ligjor: 

 Ligjin nr. 128/2021 “Për Agjencinë e Mbikëqyrjes Policore”; 

 Ligjin nr. 12/2018 “Për vlerësimin kalimtar dhe periodik të punonjësve të Policisë 

së Shtetit, Gardës së Republikës dhe Agjencisë së Mbikëqyrjes Policore në 

Ministrinë e Brendshme”, të ndryshuar; 

 VKM nr. 532, datë 29.7.2022 “Për miratimin e rregullores “Për organizimin dhe 

funksionimin e Agjencisë së Mbikëqyrjes Policore”.  

Për vitin 2024, në programin e projekt-akteve të parashikuara, miratuar me VKM nr.790, 

datë 28.12.2023 “Për miratimin e Programit të Përgjithshëm Analitik të projektakteve që 

do të paraqiten për shqyrtim në Këshillin e Ministrave gjatë vitit 2024”, kryesisht për 

plotësimin e akteve nënligjore që rrjedhin prej ligjit 33/2021 janë: 

 Projekt-VKM “Për përcaktimin e procedurave të trajtimit financiar gjatë 

qëndrimit në punë të punonjësit të Gardës së Republikës së Shqipërisë”; 

 Projekt-VKM “Për sigurimin shëndetësor të veçantë të punonjësve të Gardës së 

Republikës së Shqipërisë”.  

Po ashtu, pritet të miratohen:  

 Udhëzim i Ministrit të Brendshëm për kalimin nga një nivel gatishmërie në tjetrin;  

 Udhëzim i Ministrit të Brendshëm për pranimin dhe transferimin e punonjësve në 

funksione të veçanta; 

 Udhëzim i Ministrit të Brendshëm për procedurat e pranimit të ushtarakëve të 

FARSH në Gardën e Republikës.  

1 . 2  A K T E  T Ë  M I R A T U A R A  N G A  D R E J T O R I  I  

P Ë R G J I T H S H Ë M  P Ë R G J A T Ë  2 0 2 3  

 

Në përmbushje të misionit, GRSH-së i lindin një sërë detyrash për t’u përmbushur, të cilat 

në rrugë ligjore janë të parashikuara konkretisht në nenin 7 të ligjit 33/2021 “Për Gardën 

e Republikës së Shqipërisë” dhe të detajuara në VKM nr. 777, datë 15.12.2021 “Për 

mriatimin e Rregullores së Gardës së Republikës së Shqipërisë”. Përpos të gjitha masave 

për sigurimin fizik të personaliteteve dhe masave të domosdoshme për ruajtjen e 

objekteve të përcaktuara me ligj dhe vendim të Këshillit të Ministrave, ajo: 

 kryen shërbim ceremonial; 

 përcakton zonën e sigurisë, skemat e ruajtjes së bashku me planet e dislokimit, ato 

operacionale, si dhe vendos kontaktet me institucionet ligjzbatuese në interes të 

ruajtjes e mbrojtjes së personaliteteve dhe objekteve në ruajtje; 

 grumbullon e përpunon informacione nga struktura të tjera të sigurisë në vend ose 

nga burime të hapura, me qëllim parandalimin e veprimtarisë kriminale 

keqdashëse/keqbërëse ndaj personaliteteve dhe objekteve në ruajtje; 

 përdor aparatura teknologjike të posaçme në funksion të sigurisë së 

personaliteteve dhe objekteve në ruajtje; 

 bashkëpunon e bashkëvepron me Policinë e Shtetit dhe shërbimet inteligjente, 

Protokollin e Shtetit, protokollet e institucioneve, persona fizikë e juridikë, 

institucione të administratës publike, homologë, e të tjerë, për ruajtjen e mbrojtjen 

e personaliteteve dhe të objekteve në ruajtje.  

Në funksion të zbatimit të kompetencave ligjore, të veprimtarisë së Gardës për sa i përket 

akteve të miratuara, përgjatë vitit 2023 janë hartuar dhe miratuar një numër i 

konsiderueshëm i urdhrave administrativë me karakter të përgjithshëm që kanë të bëjnë 

me çështje të organizimit dhe funksionimit të institucionit, 308 urdhra operacionalë së 

bashku me planet e sigurisë dhe raporte përmbledhëse shërbimi në fund të çdo aktiviteti 

për të cilat u morën masa sigurie nga Garda.  

Sa i takon urdhrave të përgjithshëm administrativë, ndër më të rëndësishmit, renditen:  

 Urdhër nr. 08, datë 09.01.2023 “Për përbërjen dhe shtrirjen organike në strukturat 

e Gardës së Republikës”; 

 Plani i zhvillimit të qitjeve të strukturave të GRSH për vitin 2023, nr. 135 prot., 

datë 18.01.2023; 

 Udhëzim nr. 527, datë 22.02.2023 “Për monitorimin e sjelljes së punonjësve të 

Gardës së Republikës gjatë procesit zgjdhor, Maj 2023”; 

 Urdhër nr. 255, datë 22.02.2023 “Për ndalimin e pjesëmarrjes në veprimtari 

politike dhe monitorimin e sjelljes së punonjësve të Gardës gjatë procesit 

zgjedhor, Maj 2023”; 

 Urdhër nr. 272, datë 24.02.2023 “Për caktimin e njësisë përgjegjëse për 

sinjalizimin dhe mbrojtjen e sinjalizuesve në Gardën e Republikës së Shqipërisë”; 

 Urdhër nr. 273, datë 24.02.2023 “Për miratimin e rregullores për hetimin 

administrativ të sinjalizimit dhe mbrojtjen e konfidencialitetit në Gardën e 

Republikës”; 

 Urdhër nr. 274, datë 24.02.2023 “Për miratimin e rregullores për hetimin 

administrativ së sinjalizuesit për mbrojtjen nga hakmarrja në Gardën e 

Republikës”; 

 Urdhër nr. 284, datë 02.03.2023 “Për dërgimin e disa punonjësve në trajnimin me 

temë “EOD niveli i parë””; 



                                                   | R A P O R T I  V J E T O R  2 0 2 3 ................................................ 

 

 
   GARDA  E  REPUBLIKËS  SË  SHQIPËRISË   

15 

 Urdhër nr. 335, datë 05.04.2023 “Për zhvillimin e trajnimit me temë “Operator 

skaneri në Gardën e Republikës””; 

 Urdhër nr. 867, datë 12.04.2023 “Për miratimin e fushës së përgjegjësisë së 

strukturave të Gardës së Republikës”; 

 Urdhër nr. 354, datë 26.04.2023 “Për miratimin e formularit të verifikimit të 

besueshmërisë për shtetasit që do të punësohen në Gardën e Republikës”; 

 Urdhër nr. 62, datë 08.05.2023 “Për ngritjen e grupit ndërinstitucional të punës 

për organizimin e Samitit III të Diasporës”; 

 Urdhër nr. 423, datë 01.06.2023 “Për trajtimin me pagesë dhe shtesa mbi pagë për 

punonjësit e Gardës së Republikës së Shqipërisë”; 

 Urdhër nr. 439, datë 9.6.2023 “Për zhvillimin e kursit të përgatitjes profesionale 

për punonjës niveli i mesëm (nënkomisar) në strukturat e Gardës së Republikës”; 

 Urdhër nr. 453, datë 20.06.2023 “Për standardizimin e dokumenteve që 

rregullojnë veprimtarinë e Gardës së Republikës”; 

 Urdhër nr. 455,datë 20.06.2023 “Për miratimin e regjistrit të dhuratave”; 

 Urdhër nr. 454, datë 20.06.2023 “Për zhvillimin e kursit të formimit profesional 

të përgjithshëm për punonjës të nivelit bazë për shërbimet në strukturat e Gardës 

së Republikës”; 

 Urdhër nr. 493, datë 20.07.2023 “Për rinjohjen e punonëjsve të Gardës së 

Republikës me normat dhe rregullat e sjelljes dhe të etikës së punonjësit të 

Gardës”; 

 Urdhër nr. 630, datë 20.10.2023 “Për zhvillimin e testimit të kandidatëve për 

punësim në strukturat e Gardës së Republikës”; 

 Urdhër nr. 435, datë 27.10.2023 “Për zhvillimin e trajnimit “Kurs i formimit të 

përgjithshëm për punonjës të rolit bazë në Gardën e Republikës”; 

 Urdhër nr. 629, datë 20.10.2023 “Për zhvillimin e testimit fizik të punonjësve të 

Gardës së Republikës”; 

 Urdhër nr. 707, datë 30.11.2023 “Për miratimin e programit të transparencës të 

rishikuar të Gardës së Republikës së Shqipërsië”; 

 Urdhër nr. 733, datë 06.12.2023 “Për vlerësimin vjetor të punonjësve të Gardës 

së Republikës”; 

 Udhëzim nr. 768, datë 22.12.2023 “Për përdorimin e armëve të zjarrit”; 

 Urdhër nr. 734, datë 6.12.2023 “Për planifikimin e veprimtarive kryesore të 

Gardës së Republikës për vitin 2024”; 

 Udhëzim nr. 758, datë 15.12.2023 “Për njohjen dhe zbatimin e programit të 

veprimtarive kryesore të Gardës së Republikës për vitin 2024”, e të tjerë. 

I I .  O B J E K T I V A  T Ë  R E A L I Z U A R A  P Ë R G J A T Ë  

V I T I T  2 0 2 3  

 

Garda e Republikës përgjatë vitit 2023 ka përmbushur me sukses misionin e saj në 

garantimin e sigurisë së personaliteteve dhe objekteve që ka në ruajtje, duke realizuar 

kështu të gjitha detyrimet ligjore e ato nënligjore që normojnë veprimtarinë e saj. Krahas 

objektivave dhe prioriteteve të vendosura për zbatim nga Ministria e Brendshme, 

institucioni vendos objektiva të vetat për të realizuar, mbi bazën e të cilave zhvillohet 

veprimtaria, përmirësohen treguesit e punës dhe hartohen planet e punës. 

Një ndër arritjet e këtij viti për institucionin, ishte padiskutim krijimi i një ambienti të 

sigurtë për realizimin e aktivitetit më të rëndësishëm që ishte ai i Samitit të Procesit të 

Berlinit dhe Ballkanit Perëndimor në Tiranë, i cili në llojin e tij organizohej për herë të 

parë jashtë kufijve të BE. Në bashkëpunim të ngushtë me strukturat e vendit, të dedikuara 

për organizimin e Samitit, dhe sidomos me Policinë e Shtetit, Garda e Republikës siguroi 

31 delegacione, pjesëmarrëse në Samit, gjatë të gjithë qëndrimit të tyre në vend. Për 

sigurinë e delegacioneve u angazhuan rreth 729 punonjës të të gjitha niveleve, nga të 

gjithë sektorët. Shërbimet e sigurisë të realizuara nga Garda përfshinë sigurinë e 

drejtpërdrejtë fizike të liderëve që morën pjesë në Samit, së bashku me delegacionet 

shoqëruese gjatë gjithë lëvizjeve të tyre, që prej pritjes në PKK e deri në largimin nga 

Shqipëria, në rrugë tokësore apo ajrore; sigurinë e ambienteve si hotelet në të cilët u 

akomoduan delegacionet, sigurinë e piramidës në të cilën u zhvillua aktiviteti apo edhe të 

të gjithë ambienteve të tjera përreth perimetrit të vendzhvillimit të aktivitetit; kontrollin e 

eskortave me ekspertë xhenier dhe qen eksplozivkërkues përpara çdo nisjeje të tyre për 

të shoqëruar personalitetin e anëtarët e delegacioneve, sikurse kontrollin me pajisje 

xheniere dhe qen për identifikimin e pajisjeve eksplozive në ambientet përreth kryerjes 

së Samitit.  

Po ashtu, ndër aktivitetet e tjera të rëndësishme për sigurinë e të cilave është angazhuar 

Garda e Republikës mund të listohen:  

 takimi i Ministrave të Turizmit të Rajonit; takimi i Kryetarëve të Gjykatës së 

Lartë; takimi i Ministrave të Energjitikës të Rajonit; takimi i Kryeministrave të 

Rajonit; Samiti i Ministrave të Brendshëm dhe Ministrave të Financave, Samiti i 

Ministrave të Jashtëm, Samiti i Diasporës, Samiti i Kryetarëve të Gjykatave 

Kushtetuese. 

Gjatë muajve Tetor-Dhjetor, një tjetër sprovë për shërbimet e Gardës ishin përballimi i 

situatave tepër të tensionuara të krijuara nga deputetë të opozitës shqiptare, gjatë 

punimeve në seancat plenare dhe mbledhjeve të komisioneve parlamenteare, të cilat u 

shoqëruan me konfrontime të drejtpërdrejta fizike, psikologjike e shpeshherë mediatike 

kundrejt insituticonit dhe punonjësve. Në çdo rast u kryen analiza të thelluara, në rang 

institucioni dhe strukturash, pas të cilave u nxorrën konkluzione konkrete mbi 

përmirësimin e punës së shërbimeve të Gardës.  

Sa i përket kuadrit ligjor, ai u plotësua me aktet nënligjore të lëna për zbatim në Vendimin 

e Këshillit të Ministrave “Për miratimin e programit të përgjithshëm analitik të 

projektakteve që do të paraqiten për shqyrtim në Këshillin e Ministrave gjatë vitit 2023”. 

Konkretisht u miratuan plot shtatë akte nënligjore, çka nënkupton plotësimin e thuajse 

98% të të gjithë kuadrit ligjor që normon veprimtarinë e Gardës së Republikës. Miratimi 

i këtyre akteve sjell jo vetëm plotësimin detyrues të thjeshtë të praktikës ligjore por 

passjell edhe përmirësim të trajtimit financiar të punonjësve sikurse edhe shtimin e 

kompetencave dhe përgjegjësive të institucionit si një organ publik i besueshëm i zinxhirit 

të ofrimit e garantimit të sigurisë në vend.  

Me miratimin e VKM nr. 809 dhe 810 Garda e Republikës merr në ruajtje edhe objektet:  

 Agjencia Kombëtare e Shoqërisë së Informacionit; 

 Autoriteti Kombëtar për Certifikimin elektronik dhe Sigurinë Kibernetike.  

Po ashtu, siguron gjyqtarët e gjykatave të posaçme kundër korrupsionit dhe krimit të 

organizuar dhe prokurorët e Prokurorisë së Posaçme kundër Korrupsionit dhe Krimit të 

Organizuar. 

Rritja e pagave të punonjësve të Gardës preku në total 1421 punonjës të të gjitha niveleve, 

pagat e të cilëve pësuan rritje në masën 10,4 % për punonjësit e nivelit bazë dhe në masën 

deri në 7.1 % për punonjësit e nivelit të mesëm, të lartë dhe madhor. Po ashtu, përfitimi i 

trajtimit ushqimor është një ndër risitë më domethënëse për punonjësit e institucionit.  

Efektet financiare, që rrodhën nga zbatimi i këtij vendimi, për vitin 2023, u përballuan 

nga fondet e kontingjencës, të miratuara për vitin 2023.   

Roli i 

punonjësve 

sipas 

gradave 

Grada Paga mujore për 

gradë 

Rritja 

Ishte Bëhet Në vlerë Në % 

Për 

punonjësit 

e nivelit 

madhor 

Drejtues Madhor      125,000     

133,700  
      8,700      6.96  

Drejtues i lartë      115,000     

123,000  
      8,000      6.96  

Për 

punonjësit 

e nivelit të 

lartë 

Drejtues i parë      109,000     

115,000  
      6,000      5.50  

Drejtues        99,000     

106,000  
      7,000      7.07  

Për 

punonjësit 

e nivelit të 

mesëm 

Kryekomisar        87,000       

93,000  
      6,000      6.90  

Komisar        77,000       

82,500  
      5,500      7.14  

Nënkomisar        70,000       

75,000  
      5,000      7.14  

Për 

punonjësit 

e nivelit 

bazë 

Inspektor i parë        58,400       

64,000  
      5,600      9.59  

Inspektor i dytë        55,700       

61,500  
      5,800    10.41  

Inspektor        53,500       

59,000  
      5,500    10.28  

 

Miratimi i Vendimit të Këshillit të Ministrave nr. 201, datë 07.04.2023, “Për përcaktimin 

e procedurave të trajtimit me ushqim gjatë qëndrimit në punë të punonjësit të Gardës së 

Republikës së Shqipërisë” solli që çdo punonjës Gardë të përfitojë 556 lekë në ditë për 

trajtimin me ushqim, ndërsa Njësia Speciale 664 lekë në ditë për trajtimin me ushqim. 

Në fillim të vitit, janar 2023, u krye implementimi i strukturës së re të Gardës, miratuar 

me Urdhër nr. 252, datë 30.12.2022 të Ministrit të Brendshëm “Për miratimin e strukturës, 

organikës dhe përcaktimin e gradave korresponduese për çdo funksion në Gardën e 

Republikës së Shqipërisë”. Kjo organikë synoi shtimin de facto të përgjegjësive të reja që 

Garda ndërmori gjatë vitit 2022, që kishin të bënin me marrjen në ruajtje e mbrojtje të 

godinave ku ushtrojnë veprimtarinë SPAK dhe GJKKO.  

Bashkëpunimi ndërinstitucional me partnerë kombëtarë dhe ndërkombëtarë luan një rol 

strategjik në mbarëvatjen e punës së përditshme për përmbushjen e misionit por në veçanti 

për zhvillimin e mëtejshëm të cilësisë së shërbimeve të sigurisë që GRSH ofron. Në këtë 

aspekt një hap të rëndësishëm zhvillimi institucional shënoi edhe nënshkrimi i 

Marrëveshjes së Mirëkuptimit, një urë bashkëpunimi e nisur që prej vitit 2020, me 

Karabienierinë Italiane, e cila konsiderohet si një prej intitucioneve elitë të Europës 

Perëndimore në ofrimin dhe garantimin e sigurisë. Memorandumi i Mirëkuptimit synon 

të forcojë bashkëpunimin mes dy institucioneve në fushën e trajnimit, në përputhje me 

procedurat standarde ndërkombëtare dhe shkëmbimin e praktikave më të mira në lidhje 

me detyrat institucionale. Për më tepër, vlen për t’u theksuar se nëpërmjet këtij 

memorandumi Garda e Republikës i hap dyert punonjësve të saj për të zhvilluar një 

horizont të ri, që lidhet me pjesëmarrjen në konferenca, seminare dhe veprimtari 

kërkimore shkencore në kuadër të fushës së veprimtarisë institucionale. 

2 . 1  V L E R Ë S I M E  

 

Vlerësimi i punës dhe performancës së institucionit është një faktor po aq i rëndësishëm 

sa të gjithë faktorët e tjerë, që ndihmojnë në progresin dhe motivimin e secilit punonjës 

për të bërë më mirë në punën e tij të përditshme. Është një tendencë e zakonshme 

njerëzore për të kërkuar miratimin dhe njohjen e një pune të palodhur dhe mundin për çdo 

përpjekje. Krahas përmirësimit të punës në mënyrë të vijueshme për shkak të vendosjes 

dhe realizimit të objektivave të brendshme institucionale apo edhe rritjes së standardeve 

e për pasojë edhe e pritshmërive, Garda tregon një kujdes veçanërisht të shtuar në 

ndërtimin e urave të bashkëpunimit ndërinstitucional kombëtar dhe marrëdhënieve të 

mira e korrekte ndërkombëtare.    

Në këtë këndvështrim, përgjatë vitit, për shkak të kontributit të dhënë dhe suksesin e 

realizimit të shërbimit të sigurisë, duke treguar korrektesë, etikë dhe profesionalizëm. 

Garda e Republikës dhe punonjësit e saj janë vlerësuar shkresërisht me 10 falënderime 

nga personalitete të vendin dhe të huaja. 

Konkretisht:  

 Letërfalënderim me nr. 2396 prot., datë 31.10.2023 nga i ngarkuari me punë në 

Ambasadën e Fancës, Z. Samuel Richard, i cili ka shprehur konsideratat për 

kontributin e dhënë në sukesesin e plotë të vizitës dypalëshe historike të 

Presidentit të Republikës franceze në Shqipëri, Z. Emanuel Macron. “Kam 

mundur të shoh, si gjatë përgatitjeve të kësaj vizite, ashtu edhe gjatë zhvillimit të 

saj, angazhimin, disponibilitetin dhe profesionalizmin e Gardës së Republikës. Një 

vizitë e tillë kërkon gjithmonë rregullime të shumta, deri në detajet më të vogla, 

dhe një dialog të përhershëm i cili ka mundësuar të plotësojë kërkesat tona të 

shumta. Për këtë qëllim ju shpreh falenderimet e mia më të ngrohta për mendësinë 

e shkëlqyer që kanë ekipet tuaja, shumë të mobilizuar për zhvillimin e samitit në 

kuadër të procesit të Berlinit”, citohet ndër të tjera në këtë letërfalënderim.  

 

 Letërfalënderim me nr. 2061 prot., datë 28.09.2023, nga Ambasadorja e Greqisë 

në Shqipëri, Znj. Kostantina Kamitsi, e cila ka shprehur edhe në emër të qeverisë 

helene, vlerësimet më të larta për ndihmën e shkëlqyer dhe shumë profesionale të 

ofruar nga Garda e Republikës gjatë vizitës së Përfaqësuesit të Lartë të Qeverisë 

Helene përgjatë vitit (2023).  

 

 Letërfalënderim me nr. 727/2 prot., datë 17.07.2023, nga Dretjtori i Byrosë 

Kombëtare të Hetimit, Znj. Aida Veizaj Hajnaj, për bashkëpunimin, angazhimin 

dhe shërbimin profesional të Gardës së Republikës për shoqërimin fizik të 

Drejtorit të Drejtorisë Hetimore Antimafia në Itali, Z. Maurizio Vallone, përgjatë 

vitiztës dyditore në Tiranë. Falënderim shprehet me anë të kësaj letre edhe për 

punonjësit që kryejnë shërbim të përhershëm në godinën e insituticionit. 

 

 Letërfalënderim me nr. 2638 prot., datë 04.12.2023, nga Gjykata Kushtetuese e 

Republikës së Shqipërisë, për kontributin dhe ndihmën profesionale të 

institucionit të Gardës së Republikës ofruar në kuadër të veprimtarive të 

organizuara me rastin e 25-vjetorit të të Kushtetutës së Republikës së Shqipërisë. 

“Organizimi i veprimtarive të tilla me pjesëmarrjen e personaliteteve më të larta 

të vendit tonë, si dhe të delegacioneve të huaja të nivelit të lartë, është veçanërisht 

i sukesshëm kur edhe kuadri i sigurisë dhe shoqërimit të tyre është në po atë nivel, 

dhe mund të themi se Garda e Republikës kontribuoi me një nivel të lartë 

profesionalizmi për mbarëvajtjen si duhet të këtij përvjetori jubilar të 

rëndësishëm”, citohet në shkresë.  

 

 Letërfalënderim me nr. 841 prot., datë 07.04.2023, nga Drejtori i Drejtorisë së 

Punëve Ndërkobëtare dhe Vizave, Z. Georgi Alipiev Georgiev, në emër të 

Ministrisë së Turizimit te Republikës së Bullgarisë, për shërbimin e sigurisë së 

ofruar në më të mirën e mundshme nga Garda e Republikës, për Ministrin e 

Turizmit të Republikës së Bullgarisë Z. Ilin Dimitrov gjatë vizitës e qëndrimit të 

tij në Shqipëri në 3-5 Prill.  

 

 Letërfalënderim me nr. 308/2 prot., datë 27.04.2023 nga Drejtori i Shkollës së 

Magjistraturës, Z. Arben Rakipi, për mbështetjen dhe kontributin e dhënë në lidhje 

me ruatjen e personave fizikë dhe ambienteve të zhvillimit të procesit të rekrutimit 

në Shkollën e Magjistraturës.  

 

 Letërfalënderim me nr. 752 prot., datë 23.03.2023 nga Arqipeshkvi Luigi Bonazzi, 

për shoqërimin dhe sigurinë e Imzot Paul Gallagher, Sekretar për Marrëdhëniet 

me Shetetet dhe Organziatat Ndërkombëtare të Selisë së Shenjtë. “Do të doja të 

shpreh falënderimet e mia për shërbimin e ofruar. I pashë punonjësit ta 

shoqëronin me kujdes Përfaqësuesin e Papës, edhe në orët e vona të mbrëmjes, si 

dhe të ishin në vend shumë herët në mëngjes për fillimin e aktiviteteve të ditës. E 

gjithë kjo me një stil mirësjelljeje të veçantë, me vëmendje dhe me përzemërsi të 

madhe. E çmova shumë këtë sjellje të njërëzishme dhe jam thellësisht mirënjohës. 

Përfitoj nga rasti për t’ju shprehur, Z. Gjeneral, ndjenjat e nderimit më të 

veçantë.”, citohet në shkresë.  

 Letërfalënderim me nr. 914 prot., datë 12.04.2024 nga Ministri i Turizimit dhe 

Mjedisit, Znj. Mirela Kumbaro Fuxhi, për të përcjellë mirënjohjen për 

partneritetin dhe mbështetjen e vyer në Forumin Ndërkombëtar të Turizmit 

“FESTA” që u zhvillua nga data 3 deri në 5 prill 2023, event i bashkëorganizuar 

nga Ministria e Turizimit dhe Mjedisit dhe Organizata Botërore e Turizimit të 

Kombeve të Bashkuara. “Kontributi juaj ishte thelbësor në sukesesin e 

jashtëzakonshëm të Forumit “FESTA”. Në forum morën pjesë më shumë se 1400 

pjesëmarrës: politikbërës, sipërmarrës, operatorë të hotelerisë dhe shumë aktorë 

nga 38 vende që kontribuojnë në formësimin e industrisë jetike të turizmit” citohet 

ndër të tjera.  

 

 

 Letërfalënderim me nr. 2370 prot., datë 25.10.2023 nga Drejtoresha e Protokollit 

të Shtetit, Z. Entela Gjika, për të shprehur konsideratat më të larta për 

përkushtimin dhe profesionalizmin e treguar në përmbushjen e misionit të Gardës 

për sigurinë e personaliteteve të larta shtetërore dhe ato homologe kur vizitojnë 

Shqipërinë. “Dëshiroj të shpreh mirënjohjen time të sinqertë për frymën e 

bashkëpunimit që ju si drejtues keni përcjellë midis dy institucioneve tona 

respektive dhe mbështetjen e dhënë gjatë zhvillimit të aktiviteteve me pjesëmarrjen 

tonë të përbashkët. Do të doja të veçoja këtu, realizimin me shumë sukses të 

sigurisë për personalitetet pjesëmarrëse gjatë dy Samiteve të zhvilluara në 

Shqipëri, atë të BE-Ballkanit Perëndimor (dhjetor 2022) dhe të Procesit të 

Berlinit, përmes të cilëve ju treguat një nivel shumë të lartë profesionalizmi, 

përgjegjësie dhe serioziteti në angazhimet që merrni përsipër”, citohet ndër të 

tjera në këtë shkresë.  

 

 Letërfalënderim me nr. 483 prot., datë 02.11.2023 nga Drejtori i Qendrës 

Kombëtare të Transfuzionit të Gjakut, Znj. Irena Seferi, për të shprehur 

falënderimet më të mira për drejtuesin e Gardës personalisht dhe për personelin, 

për kontributin e dhënë duke dhuruar gjak vullnetarisht. “Solidariteti dhe tradita 

e Gardës së Republikës ka qenë gjithmonë një ndihmë e madhe dhe e rëndësishme 

në kauzën e dhurimit vullnetar të gjakut. Në të njëjtën kohë më lejoni t’ju 

falenderoj në emër të atyre pacientëve që çdo ditë kanë nevojë për gjak, dhe 

pacientëve me talasemi që jetën e tyre e kanë të lidhur me transfuzionin e gjakut” 

citohet në shkresë.  

I I I .  O R G A N I Z I M I  I  G R S H  
 

Parimet bazë të organizimit dhe funksionimit të Gardës së Republikës janë: 

a) ligjshmëria; b) mosdiskriminimi; c) respektimi i të drejtave dhe lirive themelore të 

njeriut; ç) proporcionaliteti; d) pavarësia operacionale; dh) paanshmëria politike; e) 

integriteti, merita dhe profesionalizmi; ë) transparenca; f) ruajtja e informacionit të 

klasifikuar; g) kontrolli dhe llogaridhënia. 

Garda e Republikës është e organizuar në nivel Drejtorie të Përgjithshme. Në përbërje të 

saj shtrihen struktura varësie në nivel drejtorie, njësie, sektori dhe seksioni. Drejtoritë dhe 

njësitë janë struktura administrative dhe operacionale, që organizohen në nivel hierarkik 

sektori dhe seksioni. Menaxhimi dhe drejtimi i Gardës së Republikës është përgjegjësi e 

Drejtorit të Përgjithshëm dhe drejtuesve të strukturave për fushën e përgjegjësisë së tyre. 

Struktura dhe organizimi i Gardës bazohet, mbi të gjitha, në misionin dhe në detyrat 

ligjore të saj. Sipas parimit të bashkëpunimit, Garda e Republikës, në cilësinë e autoritetit 

publik, bashkëpunon me organet, institucionet dhe njësitë administrative, si dhe nëpunësit 

publikë, në të gjitha nivelet e administratës, si dhe me organet e institucionet e pavarura, 

për arritjen e objektivave ligjore që i janë besuar, në përputhje me ligjin. 

Strukturat, në nivelet më të larta hierarkike të organizimit dhe funksionimit, janë: 

A. Drejtori i Përgjithshëm; 

B. Zëvendësdrejtori i Përgjithshëm; 

C. Kabineti;  

D. Drejtoria e Planifikimit dhe Kontrollit; 

E. Drejtoria për Sigurinë e Personaliteteve të Larta Shtetërore; 

F. Drejtoria për Sigurinë e Organeve të Drejtësisë; 

G. Drejtoria e Shërbimeve Mbështetëse; 

H. Njësia e parë; 

I. Njësia e dytë; 

J. Njësia e tretë; 

K. Njësia e katërt; 

L. Njësia speciale; 

M. Sektori i Burimeve Njerëzore; 

N. Sektori i Buxhet-Financës; 

O. Sektori i Prokurimeve; 

P. Sektori i Informimit të Brendshëm dhe Standardeve Profesionale; 

Q. Sektori i Analizës; 

R. Sektori i Protokoll-Arkivës. 

Sipas parimit të kontrollit dhe llogaridhënies, strukturat në Gardën e Republikës kanë 

varësi: 

a) Organizative/Administrative;  

b) Funksionale/Lëndore. 

Varësia organizative/administrative nënkupton se struktura e varësisë i nënshtrohet 

drejtimit, mbikëqyrjes dhe llogaridhënies së strukturës eprore, sipas përcaktimeve në 

organikën e miratuar me urdhër të Ministrit të Brendshëm. 

Varësi funksionale/lëndore nënkupton varësinë e dyfishtë që, për arsye shërbimi, kanë 

struktura apo funksione të caktuara tek drejtuesit e strukturave të tjera në Gardë.  

Organigrama  

 

Garda e Republikës është përgjegjëse për garantimin e sigurisë fizike të personaliteteve 

të larta shtetërore dhe homologëve të tyre kur vizitojnë vendin; ish personaliteteve të larta 

shtetërore; banesave të personaliteteve sipas përcaktimeve ligjore e nënligjore; 

personaliteteve shtetërore të përcaktuara me ligj dhe akte nënligjore; sigurimin e 

ambienteve të brendshme e të jashtme të objekteve shtetërore të përcaktuara në ligj dhe 

akte nënligjore; kryerjen e ceremonialit sipas përcaktimeve ligjore në ceremonialin 

shtetëror të Republikës së Shqipërisë duke bashkëpunuar me Policinë e Shtetit, Shërbimin 

Informativ të Shtetit, Protokollin e Shtetit, Ministrinë e Mbrojtjes dhe Forcat e 

Armatosura, administratën e institucioneve të PLSH-ve, protokollet dhe kabinetet e 

institucioneve të tjera, strukturën përgjegjëse që ofron shërbimin e urgjencës dhe të 

kujdesit parësor për personalitetet e larta të shtetit, organet e ndryshme të administratës 

shtetërore e vendore, komunitetin, shoqërinë civile dhe shërbimet e sigurisë private, 

persona juridikë e fizikë dhe me çdo shtetas, kur lind një nevojë e tillë, shërbimet 

homologe të shteteve të huaja. 

Drejtori i Përgjithshëm është autoriteti më i lartë ekzekutiv, organizativ, administrativ dhe 

operacional në Gardën e Republikës së Shqipërisë. Ka në varësi të gjitha strukturat, pjesë 

të organikës së Gardës, e cila miratohet me urdhër të Ministrit të Brendshëm.  

Ai përgjigjet për organizimin, drejtimin dhe kontrollin e veprimtarisë institucionale; 

menaxhimin e burimeve njerëzore dhe atyre financiare; menaxhimin e veprimtarisë 

administrative duke nxjerrë akte administrative me karakter individual dhe normativ; 

propozon ndryshime ligjore e nënligjore në përmbushje të vepritarisë së Gardës. Drejtori 

i Përgjithshëm ka kompetencë për të emëruar dhe dhënë grada nga inspektor deri në 

drejtues i parë; për të propozuar strukturën dhe organikën e Gardës; për të përfaqësuar 

institucionin në marrëdhënie me të institucione të tjera brenda dhe jashtë vendit dhe për 

të nënshkruar marrëveshje teknike dhe operacionale.  

I V .  T R E G U E S I T  E  P U N Ë S  S Ë  V I T I T  2 0 2 3  
 

Duke qenë se misioni i Gardës dhe vetë objekti i punës së saj lidhen kryesisht e 

ngushtësisht me sigurinë e personaliteteve dhe objekteve në ruatje, edhe raporti i punës 

së institucionit fillon me treguesit analitikë e statistikor të punës, në përmbushje të këtyre 

detyrave që rrjedhin nga misioni i përgjithshëm. Të gjitha strukturat, funksionojnë dhe 

veprojnë në përmbushje të misionit. 

Viti 2023 është karakterizuar nga një ngarkesë të konsiderueshme, e megjithëkëtë duhet 

mbajtur mend për suksesin e realizimit të çdo detyre nga strukturat e GRSH, por mbi të 

gjitha për rritjen e besueshmërisë së institutcionit sa i përket shërbimit të sigurisë, si për 

personalitetet, ashtu edhe për objektet në ruajtje.  

4 . 1  S T R U K T U R A T  O P E R A C I O N A L E  

4 .1 . 1  D R E J T O R I A  E  P L A N I F I K I M I T  D H E  K O N T R O L L I T  ka varësi të 

drejtpërdrejtë organizative/administrative tek Drejtori i Përgjithshëm, e cila ka në përbërje 

të saj: 

a) Sallën Operative; 

b) Sektorin e Ruajtjes nga incidentet me LE dhe ASHM; 

c) Sektorin e Komunikimit dhe Elektronikës; 

d) Qendrën e Aftësimit Profesional  

Për efekt kontrolli e shërbimi DPK ka në varësi funksionale/lëndore: 

a) Drejtorinë për Sigurinë e PLSH-e; 

b) Drejtorinë për Sigurinë e Organeve të Drejtësisë; 

c) Njësinë e Parë; 

d) Njësinë e Dytë; 

e) Njësinë e Tretë; 

f) Njësinë e Katërt; 

g) Njësinë Speciale. 

DPK përgjigjet për: 

a) hartimin e të gjithë dokumentacionit mbi planifikimin vjetor dhe mujor të Gardës 

së Republikës, që lidhet me veprimtarinë e çdo strukture, që del në emër të 

Drejtorit të Përgjithshëm apo miratohet prej tij; 

b) hartimin e çdo informacioni mujor, tremujor, gjashtëmujor, vjetor për Gardën e 

Republikës si dhe për hartimin dhe zhvillimin e analizave periodike e vjetore, 

duke përfshirë edhe versionin power-point, sikurse edhe raportimin e çdo 

informacioni për aktivitete të rëndësishme apo që konsiderohet i rëndësishëm për 

t’u përcjellë; 

c) hartimin e raporteve përmbledhëse të shërbimeve të të gjitha strukturave 

pjesëmarrëse pas përfudnimit të çdo shërbimi të sigurisë; 

d) koordinimin, nëpërmjet Sallës Operative, mes strukturave të Gardës dhe me ato 

jashtë saj, në lidhje me masat e sigurisë për çdo aktivitet të personaliteteve që 

Garda ka në ruajtje; 

e) planëzimin, organizimin, drejtimin dhe kontrollin në terren të masave për sigurinë, 

para dhe gjatë zhvillimit të aktiviteteve të personaliteteve, në ambiente të hapura 

apo të mbyllura, të çfarëdolloj forme që shfaqen këto aktivitete; 

f) kontrollin e zbatimit të urdhrave dhe udhëzimeve të dhëna nga Drejtori dhe 

Zëvendësdrejtori i Përgjithshëm në të gjitha strukturat operacionale, në lidhje me 

shërbimet e sigurisë dhe zbatimin e detyrave sipas fushës së përgjegjësisë që ato 

mbulojnë; 

g) kryerjen e kontrollit sipas përcaktimeve ligjore e nënligjore, me specialistë për 

ruajtjen nga incidentet me LE dhe ASHM dhe me qen eksplozivkërkues; 

h) kontrollin e zbatimit të rregullave të qarkullimit rrugor nga drejtuesit e mjeteve të 

Gardës kontrollin e lëvizjes së të gjithë mjeteve të Gardës nëpërmjet sistemit GPS 

dhe në terren, koordinimin e punës me strukturën e Qarkullimit Rrugor  në 

Policinë e Shtetit dhe organet tjera ligjzbatuese për marrjen në kohë të 

informacioneve mbi përdorimin e akseve rrugore në të cilat lëvizin personalitetet 

dhe çdo problematikë që mund të haset në lidhje me këtë sektor të DPK; 

i) planëzimin, organizimin dhe  kontrollin e procesit të përgatitjes profesionale, 

fizike dhe qitjeve me punonjësit e Gardës sipas urdhrave e udhëzimeve të Drejtorit 

të Pergjithshëm; 

j) mbajtjen në gatishmëri të rrjeteve kompjuterike, sigurimin e informacionit që 

qarkullon në rrjet, kontrollin teknik të sistemit të kamerave, mbajtjen në 

gatishmëri të sistemit antidron dhe pajisjes së bllokimit të valëve telefonike dhe 

përgjigjet për çdo angazhim tjetër që lidhet me sistemin elektronik nga pikëpamja 

e funksionimit të strukturave në Gardën e Republikës dhe detyrave që lidhen me 

sigurinë e personaliteteve e objekteve në ruajtje; 

k) përgatitjen e kurrikulave të trajnimit dhe organizimin e krijimin e infrastrukturës 

së nevojshme për zhvllimin e testimeve, trajnimeve dhe rritjes së përgatitjes 

profesionale e fizike të punonjësve të Gardës, nëpërmjet Qendrës së Aftësimit 

Profesional.  

Kështu, në zbatim të veprimtarisë së saj kjo drejtori gjatë vitit 2023 ka përgatitur 22 urdhra 

të Drejtorit të Përgjithshëm dhe praktika të plota të zbatimit të tyre, 226 urdhra dhe plane 

operacionalë për sigurinë e PLSH-ve të vendit, 40 urdhra dhe plane sigurie për 

delegacionet e huaja, 31 urdhra për sigurinë gjatë zhvillimit të seancave plenare, 11 urdhra 

dhe plane sigurie për protestat e zhvilluara nga opozita dhe shoqëria civile përpara apo në 

afërsi të ORV-ve. Për të gjitha shërbimet e kryera janë hartuar raportet përmbledhës të 

shërbimit. 

Ndër dokumentet kryesore të përgatitura gjatë vitit, përpos atyre që diktohen nga 

veprimtaria e lidhur me sigurinë, janë: 

 Plani i veprimtarive kryesore vjetore të strukturave, në Janar 2023;  

 Udhëzimi për njohjen dhe zbatimin e Planit vjetor të veprimtarive kryesore të 

strukturave; 

 Planet e punës mujore, raportet dhe analizat e detyrave mujore; 

 Planet e masave për njohjen e zbatimin e detyrave, urdhrave e porosive të dhëna 

nga Ministi i Brendshëm dhe Drejtori i Përgjithshëm; 

 U realizua standardizimi dhe unifikimi i të gjithë dokumentacionit në përdorim të 

strukturave; 

 U ripunuan, rifreskuan dokumentat e planëzimit, të shërbimit, instruksionet dhe 

skemat e ruajtjes dhe mbrojtjes se PLSH-ve, ORV-ve dhe objekteve të 

infrastrukturës së Gardës. 

Sa i përket trajnimeve dhe stërvitjeve rutinë, gjatë vitit është zhvilluar kursi i trajnimit për 

shoferë me mjete të blinduara në Akademinë e Sigurisë nga data 10.07.2023 deri më 

14.07.2023; stërvitja dimërore në malin e Dajtit me punonjësit e DSPLSH-së, DSOD-së 

dhe Policinë Parlamentare; stërvitja verore 2 javore me personelin e DSPLSH-së dhe 

Njësisë Speciale Durrës; kursi i instruktorit të zjarrit, kursi i dhënies së ndihmës së parë; 

u realizua stërvitja gjithëvjetore e strukturave të Gardës në të cilin morën pjesë 492 

punonjës të planifikuar; u zhillua stërvitja pesëditore me ndihmës specialistët e sektorit të 

LE&ASHM; në bashkëpunim me Shtabin e Përgjithshëm të FA u trajnuan punonjës për 

EOD të nivelit të I-rë dhe të II-të; u bashkëpunua me “TIA” për trajnimin e personelit të 

LE&ASHM për aparaturat “SKANER”; u bashkëpunua me Institutin e Përgatitjes së 

qenëve për testimin, vaksinimin, stërvitjen dhe kushtet e infrastrukturës së qenëve 

eksplozivkërkues të Gardës. Nga data 28 Shkurt – 3 Mars u zhvillua në Akademinë e 

Sigurisë kursi për shoqërimin ceremonial të personaliteteve me motoçikleta, me punonjës 

të Gardës. 

Salla Operative ka drejtuar dhe koordinuar veprimet ndërmjet strukturave të Gardës, 

sikurse edhe në bashkëpunim e bashkëveprim me struktura të tjera të sigurisë shtetërore 

e private, nëpërmjet komunikimeve dhe informacionit të gjithanshëm, me Protokollin e 

Shtetit  nëpërmjet e- mail-ve, fax-ve si dhe bashkëpunimit me Protokollin e Presidencës, 

Kryesisë së Kuvendit, Kryeministrisë dhe Sektorëve të Sigurisë Fizike të PLSH-ve. 

Vlerësohet si pozitiv zbatimi i praktikave dhe procedurave standarde si në kushtet e punës 

normale ashtu edhe në situata të veçanta nën kushtet e aktiviteteve me prani të shumtë të 

personaliteteve pjesëmarrëse apo në periudha të caktuara në të cilat kishte disa aktivitete 

në një ditë.  

Gjatë vitit 2023, u përmbush një tjetër objektiv që ishte lënë për zbatim që prej vitit 2022, 

i cili ishte ai i rikonceptimit të faqes së re zyrtare të Gardës. Jo vetëm ndryshime në dizain, 

por ky rikoncpetim sjell edhe lehtësi në kërkimin dhe shfaqjen e rubrikave e dokumenteve 

më të nevojshme. Kjo synon të sjellë lehtësi navigimi por edhe t’i vijë në ndihmë publikut 

në mënyrë më të thjeshtë.  

Referuar kuadrit të ri ligjor, struktura përgjegjëse për trajnimin e punonjësve të Gardës 

gjatë karrierës së tyre në institucion kryhet nga Qendra e Aftësimit Profesional. Përpos 

trajnimeve, kjo strukturë bashkëpunon ngushtë me Akademinë e Sigurisë për të hartuar 

kurrikulat e përbashkëta dhe zhvilluar orë mësimore të ndërthurura gjatë arsimimit që 

kryejnë kandidatët fitues për t’u punësuar në Gardë. Gjithashtu, QAP është struktura në 

të cilën kryhen stërvitjet e planifikuara të strtukurave apo testimet fizike në përmbushje 

të detyrimit për vlerësimin vjetor të punonjësve. Duke marrë parasysh faktin se trajnimi 

dhe stërvitja është një komponent kyç në rritjen profesionale të strukturave, QAP-së i 

është kushtuar një vëmendje e veçantë gjatë këtyre viteve duke bërë kështu të mundur 

përmirësimin e insfrastrukturës së saj nëpërmjet rinovimit të mjediseve të palestrës, 

ndërtimit të një piste të re vrapi, përmirësimit të kurrikulave ekzistuese, rikonstruksionit 

të klasave mësimore apo rinovimit të poligonit të qitjes.   

Në muajin Janar 2023 përfundoi Kursi i Formimit të Përgjithshëm për punonjës të rolit 

bazë me 42 kursantë, i cili kishte filluar në Nëntor të 2022. Po ashtu, pas hapjes së 

aplikimeve për vende të lira pune dhe pas përfundimit të përzgjedhjes së kandidatëve, 

prej muajit Nëntor të këtij viti është duke u zhvilluar “Kursi i Formimit të Përgjithshëm 

për punonjës të rolit bazë” në bashkëpunim me Akademinë e Sigurisë, në të cilin marrin 

pjesë 56 kursantë. Ky kurs do të vijojë edhe në muajin e parë të vitit 2024. 

Një ndër masat e rëndësishme që ndërmerren për sigurinë e personaliteteve dhe objekteve 

në ruajtje është edhe kontrolli me specialistë xhenierë dhe me qen eksplozivkërkues, duke 

përdorur aparatura e pajisje të teknologjisë së avancuar. Para çdo aktiviteti ku marrin pjesë 

personalitete, sektori përkatës kryen kontroll xheniero-kimik në objekte, ambiente të 

brendshme, automjete e të tjerë. Gjatë këtij viti janë kryer 2463 kontrolle kundrejt 1549 

të kryera në 2022. Konkretisht: 

 Për sigurinë e Presidentit të Republikës – 48 kontrolle; 

 Për sigurinë e Kryetarit të Kuvendit – 15 kontrolle; 

 Për sigurinë e Kryeministrit të vendit – 267 kontrolle; 

 Për sigurinë e delegacioneve të huaja, eskorta, akomodime – 336 kontrolle; 

 Për sigurinë e PSH-ve – 30 kontrolle;  

 Për sigurinë e Seancave Plenare – 40 kontrolle; 

 Për sigurinë gjatë zhvillimit të seancave të KPK dhe KPA – 212 kontrolle; 

 Në ORV, mjetet VIP, rrugëkalime – 1044 kontrolle; 

 Në ORV për aktivitete, punime dhe material – 451 kontrolle; 

 Për përforcim shërbimi në ORV – 20 kontrolle.  

 

4 .1 . 2  D R E J T O R I A  P Ë R  S I G U R I N Ë  E  P E R S O N A L I T E T E V E  T Ë  L A R T A  

S H T E T Ë R O R E  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK.  

 

39%

61%

kontrolle xheniero-kimike

viti 2022

viti 2023

1. DSPLSH përgjigjet për sigurinë fizike të: 

a) Presidentit të Republikës dhe të familjes së tij dhe të ish Presidentit;  

b) Kryetarit të Kuvendit dhe të familjes së tij dhe të ish Kryetarit; 

c) Kryeministrit të vendit dhe të familjes së tij dhe të ish Kryeministrit; 

d) Ministrit të Brendshëm; 

e) personaliteteve shtetërore të përcaktuara në ligj dhe në akte nënligjore; 

f) personaliteteve të huaja që vizitojnë vendin sipas përcaktimeve ligjore e 

nënligjore dhe të atyre në vlerësim nga Protokolli i Shtetit. 

2. DSPLSH përgjigjet për sigurinë e: 

a) banesave të PSH-ve sipas përcaktimeve ligjore e nënligjore; 

b) ambienteve të brendshme të objekteve të përkohshme ku kryejnë aktivitete  

PLSH-të e vendit, në aktivitetet e planifikuara të zhvilluara nga më shumë se tre 

PSH dhe PLSH-ve e PSH-ve në aktivitetet në ambiente të hapura; 

c) ambienteve të brendshme të objekteve të përkohshme ku kryejnë aktivitete PLSH-

të dhe PSH-të homologe që vizitojnë vendin tonë si dhe përgjigjet për sigurinë 

fizike të tyre në aktivitetet e zhvilluara në ambiente të hapura, sipas përcaktimeve 

në urdhrat përkatës të Drejtorit të Përgjithshëm;  

d) hapësirave të nevojshme për parkimin e eskortave të PLSH-ve të vendit dhe atyre 

homologe që vizitojnë vendin tonë, në aktivitetet e tyre jashtë Selive Shtetërore, 

sipas përcaktimeve në urdhrat përkatës të Drejtorit të Përgjithshëm. 

3. DSPLSH përgjigjet edhe për kryerjen e eskortimit me motoçikleta ceremoniale për 

PLSH-të e vendit dhe atyre homologe, eskortimin e ambasadorëve gjatë paraqitjes së 

letrave kredenciale sipas përcaktimit në Rregulloren e Ceremonialit Shtetëror dhe urdhrat 

e Drejtorit të Përgjithshëm.  

Drejtoria gjatë vitit 2023 ka hartuar 559 plane operacionale në zbatim të sigurisë së 

personaliteteve gjatë veprimtarive të tyre vjetore, përkundrejt 596 planeve të hartuara 

gjatë vitit 2022.  

Konrektisht:  

 362 plane për PLSH; 

 148 plane për delegacionet që kanë vizituar vendin; 

 49 plane për shërbim të përfocuar në Parlament.  

Sipas sektorëve për sigurinë fizike të PLSH, shërbimet e kryera janë:  

1. Për sigurinë e Presidentit të Republikës: 

a) Shërbime jashtë selie – 112; 

b) Shërbime jashtë rrethit – 119; 

c) Shërbime jashtë shtetit – 19.  

Krahasuar me vitin 2022 janë kryer më pak shërbime sigurie për Presidentin e 

Republikës.  

2. Për sigurinë e Kryetarit të Kuvendit: 

a) Shërbime jashtë selie – 117; 

b) Shërbime jashtë rrethit – 61; 

c) Shërbime jashtë shtetit – 5.  

Krahasuar me vitin 2022 janë kryer më pak shërbime sigurie për Kryetarin e Kuvendit. 

3. Për sigurinë e Kryeministrit; 

a) Shërbime jashtë selie – 269; 

b) Shërbime jashtë rrethit – 243; 

c) Shërbime jashtë shtetit – 4.  

Krahasuar me vitin 2022 janë kryer më pak shërbime sigurie për Kryeministrin. 

 

 

4. Për sigurinë e PSH: 

a) Shërbime brenda dhe jashtë Tirane – 3492; 

b) Shërbime jashtë shtetit 5 (në mbledhjet e qeverisë jashtë kufijve). 

Krahasuar me vitin 2022 janë kryer më shumë shërbime sigurie për personalitetet 

shtetërore.  

Gjatë vitit raportues janë marrë masa për sigurinë e delegacioneve të huaja që kanë 

vizituar Shqipërinë apo kanë marrë pjesë në takime, samite apo organizime me 

pjesëmarrje të lartë të personaliteteve homologe. Kështu, personalitetet janë siguruar në 

organizimet si vijon: 

Në muajin Prill gjatë takimit të Ministrave të Turizmit të Rajonit, Maj gjatë takimit të 

Kryetarëve të Gjykatës së Lartë; Qershor gjatë takimit të Ministrave të Energjitikës të 

Rajonit; në Korrik gjatë takimit të Kryeministrave të Rajonit; në Shtator gjatë Samitit të 

Ministrave të Brendshëm, Ministrave të Financave, në Tetor gjatë pjesëmarrjes në Samitin 

e Ministrave të Jashtëm dhe Samitit të BE – Ballkani Perëndimor; në Nëntor gjatë Samitit 

të Diasporës dhe atij të Kryetarëve të Gjykatave Kushtetuese.  

Janë marrë masa dhe kryer shërbim për sigurinë e: Kryeministrit të Malit të Zi, Kryetarit 

të Kuvendit të Maqedonisë së Veriut (Janar); Kryeministrit të Shtetit të Bavarisë (Shkurt); 

Kryeministres së Danimarkës, Kryetarit të Kuvendit të Kosovës, Presidentit të Austrisë 

(Mars); Presidentit të Polonisë (Maj); Presidentes së Hungarisë, Presidentit të Estonisë, 

Kryeministrit të Hungarisë, Presidentit të Këshillit Kombëtar të Austrisë (Qershor); 

Kryeministrit të Serbisë, Kryeministrit të Maqedonisë së Veriut, Kryeministrit të Malit të 

Zi (Korrik); Kryeministres së Italisë (Gusht); Presidentes së Kosovës, Kryetarit të 

Kuvendit të Maqedonisë së Veriut (Shtator); Presidentit të Francës, Presidentit të 

Kroacisë, Presidentes së Sllovenisë, Kryeministrit të Bosnjes, Kryeministrit të Rumanisë, 

Presidentes së KE, Presidentit të KiE, Kryeministrit të Greqisë, Kryeministrit të 

Bullgarisë, Kryeministrit të Spanjës, Kryeministrit të Kroacisë, Kancelarit Gjerman, 

Kryeministrit të Hollandës (Tetor); Kryeministrit të Portugalisë (Dhjetor). Po ashtu, 

shërbime sigurie janë kryer edhe për PLSH e PSH të cilët kanë kaluar tranzit në Shqipëri. 

Në total janë marrë masa sigurie duke u kryer 249 shërbime nga DSPLSH për 

delegacionet e huaja, përkundrejt 236 shërbimeve të një viti më parë. Sektori i dedikuar 

në DSPLSH ka kryer 22 shërbime për eskortimin ceremonial të ambasadorëve gjatë 

dorëzimit të letrave kredenciale tek Presidenti i Republikës së Shqipërisë dhe 13 

eskortime ceremoniale të personaliteteve të larta homologe.  

4 .1 . 3  D R E J T O R I A  P Ë R  S I G U R I N Ë  E  O R G A N E V E  T Ë  D R E J T Ë S I S Ë  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK.  

1. DSOD përgjigjet për sigurinë fizike të: 

a) Prokurorit të Përgjithshëm; 

b) drejtuesëve të SPAK dhe BKH; 

c) kryetarëve të GJKKO në shkallën e parë dhe Apel;  

d) anëtarëve të KPK dhe KPA; 

e) komisionerëve publikë dhe përfaqësuesve të ONM; 

f) Ambasadorit të BE; 

g) Kryetarit të Gjykatës Kushtetuese, Kryetarit të Gjykatës së Lartë dhe Inspektorit 

të Lartë të Drejtësisë; 



                                                   | R A P O R T I  V J E T O R  2 0 2 3 ................................................ 

 

 
   GARDA  E  REPUBLIKËS  SË  SHQIPËRISË   

32 

h) Kryetarit të Inspektoriatit të Lartë të Deklarimit të Pasurive dhe Konfliktit të 

Interesave; 

i) Gjyqtarët e gjykatave të Posaçme kundër Korrupsionit dhe Krimit të Organizuar 

(VKM nr. 809, datë 28.12.2023); 

j) Prokurorët e Prokurorisë së Posaçme kundër Korrupsionit dhe Krimit të 

Organizuar (VKM nr. 809, datë 28.12.2023). 

2. DSOD përgjigjet për ruajtjen e: 

a) objektit ku zhvillon veprimtarinë Struktura e Posaçme kundër Korrupsionit  dhe 

Krimit të Organizuar dhe Gjykata e Posaçme kundër Korrupsionit dhe Krimit të 

Organizuar (shkalla e parë dhe Apel); 

b) godinës së Prokurorisë së Përgjithshme; 

c) banesës së Prokurorit të Përgjithshëm; 

d) godinës ku zhvillon veprimtarinë KPK dhe KPA, përfshirë këtu sallat e zhvillimit 

të seancave gjyqësore; 

e) objekte të tjera që përcaktohen me urdhër të Drejtorit të Përgjithshëm; 

f) ambienteve të brendshme të objekteve të përkohshme në rastet e aktivitetet me 

pjesëmarrje të mbi tre PSH-ve që ka në  ruajtje DSOD. 

Gjatë vitit 2023, përveç shërbimeve rutinë për sigurinë fizike të subjekte që DSOD ka në 

ruajtje e mbrojtje në fushën e saj të përgjegjësisë, kjo strukturë ka kryer: 

 shërbime sigurie gjatë zhvillimit të 215 seancave nga KPK dhe KPA; 

 673 shërbime sigurie gjatë zhvillimit të aktiviteteve jashtë objektit të veprimtarisë 

së përditshme, në Tiranë; 

 1348 shërbime sigurie gjatë zhvillimit të veprimtarive të PSH jashtë Tirane; 

 41 shërbime sigurie jashtë vendit. 

Dukëshëm DSOD ka patur një volum më të lartë shërbimesh gjatë 2023-shit krahasuar 

me vitin 2022.  

Në zbatim të VKM nr. 507, datë 27.7.2022 për një shtesë në vendimin nr. 597, datë 

13.10.2021, të Këshillit të Ministrave, “Për përcaktimin e personaliteteve dhe objekteve 

të tjera, që ruhen dhe mbrohen nga Garda e Republikës së Shqipërisë”, nga DSOD u mor 

në ruajtje objekti ku ushtrojnë veprimtarinë Struktura e Posaçme Kundër Korrupsionit 

dhe Krimit të Organizuar, Gjykata e Posaçme Kundër Korrupsionit dhe Krimit të 

Organizuar. Për shkak edhe të sensititivtetit të disa personaliteteve që kjo drejtori ka në 

ruajtje, por edhe në kuadër të punës së saj, gjatë vitit janë realizuar analiza sigurie të 

hollësishme, në mënyrë periodike e sa herë është parë e nevojshme, në lidhje me objektet 

ku ushtrojnë veprimtarinë PSH apo edhe banesat e tyre.  

4 .1 . 4  N J Ë S I A  E  P A R Ë  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK.  

Njësia e parë përgjigjet për ruajtjen e: 

a) objektit të Presidencës duke organizuar shërbimin në ambientet e jashtme dhe të 

brendshme të saj; 

b) banesës së Presidentit të Republikës dhe ish Presidentit të Republikës; 

c) objektit të Ministrisë përgjegjëse për Punët e Jashtme; 

d) Vilës nr. 4; 

e) parkut të Delegacioneve; 

f) parkut të Drejtorisë së Shërbimeve Qeveritare;  

g) parkut të Kryesisë së Kuvendit; 

h) objektin ku ushtron veprimtarinë struktura përgjegjëse që ofron shërbimin e 

urgjencës dhe të kujdesit parësor për personalitetet e larta të shtetit (Klinika 

Qeveritare); 

i) objekteve të përkohshme (dhe lartësive përreth) ku kryen aktivitet Presidenti i 

Republikës dhe homologë të tij kur vizitojnë vendin; 

j) rrugëkalimit të Presidentit të Republikës dhe homologëve të tij kur vizitojnë 

vendin tonë gjatë lëvizjeve në Tiranë; 

k) kryerjen e shërbimit me truproja ceremoniale në hyrje të godinës së Presidencës 

dhe në aktivitete të tjera me kërkesë të Presidencës (ceremoni dekorimi, vendosje 

kurorash etj,) e të tjerë.  

Gjatë vitit 2023 janë kryer 128 shërbime sigurie për Presidentin e Republikës gjatë 

veprimtarime të kryera prej tij. Nga sektori i SSHL 636 shërbime sigurie. Në objektin e 

Presidencës dhe MEPJ janë organizuar masa shërbimi shtesë si vijon: 

 7 konferenca shtypi të realizuara; 

 102 delegacione të ndryshme që kanë zhvilluar aktivitete në këto dy objekte; 

 17 aktivitete për paraqitjen e letrave kredenciale; 

 5583 vizitorë. 

Vihet re se kjo strukturë ka kryer një volum shërbimesh më të lartë në krahasim me vitin 

2022.  

 

4 .1 . 5  N J Ë S I A  E  D Y T Ë  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK.  

Njësia e Dytë përgjigjet për ruajtjen e: 

a) objektit të Kryeministrisë duke organizuar shërbimin në ambientet e jashtme dhe 

të brendshme të saj; 

b) banesës së Kryeministrit dhe ish Kryeministrit të vendit; 

c) objekteve të përkohshme (dhe lartësive përreth) ku kryen aktivitet Kryeministri i 

Vendit dhe homologët e tij kur vizitojnë vendin tonë (në raste të veçanta për 

personalitete të tjera të huaja sipas përcaktimeve në urdhrat e Drejtorit të 

Përgjithshëm);  

d) rrugëkalimit të Kryeministrit të vendit dhe homologëve të tij kur vizitojnë vendin 

tonë gjatë lëvizjeve në Tiranë; 

e) kryerjen e shërbimit me truproja ceremoniale në hyrje të godinës së 

Kryeministrisë (kur kërkohet) dhe në aktivitete të tjera me kërkesë të 

Kryeministrisë (ceremoni dekorimi, vendosje kurorash etj.) e të tjerë.  

Struktura ka marë masat e sigurisë për Kryeministrin në Tiranë e në rrethe, sikurse edhe 

për homologët gjatë vizitave të tyre në vend. Konkretisht janë kryer:  

 365 shërbime sigurie brenda rrethit; 

 87 shërbime sigurie përforcime në objekte; 

 632 shërbime sigurie në rrugëkalime;  

 294 shërbime sigurie jashtë rrethit.  

 

Në objektin e Kryeministrisë janë kryer shërbime sigurie për:  

 108 konferenca shtypi; 

 63 delegacione; 

 40 mbledhje qeverie; 

 160 aktivitete të planifikuara; 

 26070 vizitorë. 

 

4 .1 . 6  N J Ë S I A  E  T R E T Ë  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK. 

Njësia e Tretë përgjigjet për sigurinë e:  

a) objektit të Kryesisë së Kuvendit duke organizuar shërbimin në ambientet e 

jashtme dhe të brendshme të saj; 

b) Sallës së Seancave Plenare gjatë zhvillimit të seancave plenare, nga pikëpamja e 

rendit dhe qetësisë, si dhe gjatë punës së komisioneve parlamentare;  

c) banesës së Kryetarit të Kuvendit dhe ish Kryetarit të Kuvendit; 

d) Vilës 30 dhe Vilës 31; 

e) rrugëkalimit të Presidentit të Republikës, Kryetarit të Kuvendit, Kryeministrit të 

vendit dhe homologëve të tyre kur vizitojnë vendin tonë gjatë lëvizjeve jashtë 

Tiranës dhe sipas përcaktimit në urdhrat e Drejtorit të Përgjithshëm; 

f) rrugëkalimit të homologëve të Kryetarit të Kuvendit që vizitojnë vendin tonë gjatë 

lëvizjeve në Tiranë; 

g) objekteve të përkohshme (dhe lartësive përreth) ku kryen aktivitet Kryetari i 

Kuvendit dhe homologët e tij kur vizitojnë vendin tonë; 

h) kryerjen e shërbimit me truproja ceremoniale për PLSH-të e vendit e të huaja, 

sipas përcaktimit në Rregulloren e Ceremonialit Shtetëror, e të tjerë.  

Në mënyrë të përmbledhur statistikore, kjo strukturë ka realizuar këto detyra të shërbimit 

të sigurisë përgjatë vitit 2023: 

 42 shërbime për sigurinë e Kryetarin e Kuvendit;   

 32 shërbim për sigurinë e PLSH-ve të huaja; 

 20 shërbime në nivelin e gatishmërisë së përforcuar; 

 66 shërbime për sigurinë e objekteve të përkohshme; 

 307 shërbime sigurie gjatë mbledhjeve të komisioneve parlamentare dhe 

mbledhjeve të grupit;  

 43 shërbime të përforcuara në Parlament gjatë zhvillimit të seancave plenare;  

 93 shërbime ceremoniale për PLSH-të e vendit dhe PLSH-të e huaja; 

 154 shërbime për sigurinë e rrugëkalimeve për tre PLSH-të e vendit të huaja.  

Gjatë muajve Tetor-Dhjetor, një tjetër sprovë për këtë stukturë, nga pikëpamja e ofrimit 

të sigurisë së personaliteteve pjesëmarrëse, por edhe në drejtim të ruajtjes së qetësisë dhe 

rendit në sallën e Parlamentit, ishte përballimi i situatave të tensionuara të krijuara nga 

deputetë të opozitës shqiptare, gjatë punimeve në seancat plenare dhe mbledhjeve të 

komisioneve parlamenteare, të cilat u shoqëruan me konfrontime të drejtpërdrejta fizike, 

psikologjike e shpeshherë mediatike, kundrejt punonjësve të Njësisë dhe në tërësi të 

institucionit. Në çdo rast u kryen analiza të thelluara, në rang institucioni dhe strukturash, 

pas të cilave u nxorrën konkluzione konkrete mbi përmirësimin e punës së shërbimeve të 

Gardës. 

4 .1 . 7  N J Ë S I A  E  K A T Ë R T  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK.  

Njësia e Katërt përgjigjet për sigurinë e: 

a) objektit të Pallatit të Brigadave dhe objekteve të infrastrukturës së Gardës; 

b) Rezidencave Qeveritare (OKV) të lokalizuara në Dajt, Linzë, Kërrabë, Durrës, 

Velipojë, Vlorë, Dhërmi, Pogradec sipas përcaktimit me VKM; 

c) objekteve të tjera që përcaktohen me urdhër të Drejtorit të Përgjithshëm. 

Kryesisht kjo strukturë, përpos detyrave të saj të përhershme, brenda fushës së 

përgjegjësisë të cituar më sipër, kryen edhe shërbime në mbështetje të strukturave të tjera 

të Gardës. Në kuadër të detyrave të sigurisë në rolin mbështetës, përgjatë 2023 janë 

realizuar këto shërbime: 

 15 shërbime për Presidentin e Republikës; 

 41 shërbime për Kryetaren e Kuvendit; 

 60 shërbime për Kryeministrin; 

 29 shërbine për PLSH të huaja; 

 Kontrolluar 8393 vizitorë që kanë marrë pjesë në aktivitete të zhvilluara në 

Pallatin e Brigadave apo vizituar atë.  

Ajo që vihet re nga treguesit statistikor të kësaj strukture është fakti se është dyfishuar 

volumi i punës në lidhje me shërbimet e sigurisë të kryera si pasojë e vizitave në Pallatin 

e Brigadave dhe shërbimeve në mbështetje të strukturave të tjera sa i përket sigurisë së 

delegacioneve që kanë vizituar vendin gjatë vitit raportues. 

 4 .1 . 8  N J Ë S I A  S P E C I A L E  ka varësi: 

a) të drejtpërdrejtë organizative/administrative tek Drejtori i Përgjithshëm; 

b) funksionale/lëndore tek Drejtori i DPK. 

Njësia Speciale përgjigjet për:  

a) planëzimin, organizimin dhe kryerjen e shërbimit mbështetës (grup kundërsulmi) 

për sigurinë e PLSH-ve të vendit dhe të huaja gjatë lëvizjeve në eskortë dhe gjatë 

evakuimit të tyre në rast situate; 

b) planëzimin, organizimin dhe kryerjen e shërbimit mbështetes për sigurinë e 

PLSH-ve të sendit dhe të huaja gjatë aktiviteteve jashtë selive e rezidencave dhe 

gjatë evakuimit të tyre në rast situate; 

c) përforcimin e masave të sigurisë pranë ORV-ve në rastet e përshkallëzimit të 

situatave; 

d) organizimin dhe kryerjen e shërbimeve operacionale për rivendosjen e gjendjes së 

mëparshme në situata të veçanta në ORV-të që ruan e mbron Garda e Republikës; 

e) organizimin dhe kryerjen e shërbimit kundërsnajper gjatë aktiviteteve të PLSH-

ve të vendit dhe të huaja; 

f) organizimin dhe kryerjen e shërbimit me zhytës gjatë aktiviteteve në bregdet të 

PLSH-ve të vendit dhe të huaja; 

g) organizimin dhe kryerjen e shërbimit për sigurinë e PLSH-ve të vendit dhe atyre 

homologe që vizitojnë vendin tonë, gjatë aktiviteteve në kushte të veçanta terreni 

e moti, e të tjerë.  

Gjatë vitit kjo strukturë ka kryer: 

 15 shërbime për sigurinë e Presidentit të Republikës; 

 400 shërbime për sigurinë e Kryeministrit; 

 23 shërbime për personalitetet e huaja; 

 78 shërbime të përforcuara. 

4 . 2  S H Ë R B I M E T  M B Ë S H T E T Ë S E  

 

Drejtoria e Shërbimeve Mbështetëse është strukturë mbështetëse me varësi të 

drejtpërdrejtë organizative/administrative tek Drejtori i Përgjithshëm. DSHM është 

përgjegjëse për administrimin e shërbimeve mbështetëse, me qëllim mirëfunksionimin e 

Gardës dhe ka në përbërje të saj:  

a) Sektorin Logjistik; 

b) Sektorin e Transportit; 

c) Sektorin e Shëndetësisë;  

d) Sektorin e Armatimit dhe Pajisjeve.  

DSHM përgjigjet për:  

a) administrimin, inventarizimin dhe mirëmbajtjen e pasurive të luajtshme dhe të 

paluajtshme, të miratuar me Vendim të Këshillit të Ministrave, në përdorim të 

Gardës së Republikës; 

b) menaxhimin dhe ndjekjen nga afër të të gjithë nevojave e kërkesave të strukturave 

operacionale dhe të administratës së Gardës për materiale apo shërbime; 

c) administrimin e të gjitha llojeve të armëve, municioneve e mjeteve dhe 

kompletimin me armatim e pajisje personale të punonjësve të Gardës së 

Republikës bazuar në dispozitat ligjore në fuqi; 

d) evidentimin dhe planifikimin e shpenzimeve për investime (projektime, ndërtime, 

rikonstruksione), ujë, energji, pajisje e orendi zyre, mjete pune, materiale për 

mirëmbajtjen e objekteve ndërtimore, pastrim e dezinfektim, ndriçim e ngrohje, 

materiale kancelarie, riparim-mirëmbajtjeje të aktiveve në inventar; 

e) menaxhimin, administrimin, inspektimin dhe kontrollin teknik të mjeteve të 

transportit në inventar, si dhe mbulimin e nevojave operative të mbështetjes me 

transport;  

f) sigurimin e kujdesit shëndetësor për punonjësit e Gardës gjatë kryerjes së 

shërbimeve, testimeve e të tjerë, sipas përcaktimeve të akteve ligjore e nënligjore. 

Gjatë vitit DSHM së bashku me sektorët e saj, ka bërë të mundur sigurimin e kushteve 

optimale për punë, shërbim, trajnim e stërvitje të punonjësve dhe mbështetjes së 

vazhdueshme të strukturave, si:  

 Kompensimi në vlerë të ushqimit të punonjësve, dhe trajtimi me ushqim të qenve 

të shërbimit; furnizimi me uniformë i punonjësve; furnizimi me ujë, energji 

elektrike; materiale ndërtimore, kancelari, furnizimi i mjeteve me karburant-

lubrifikante; kryerja e riparimeve; pastrimi i ambienteve e mirëmbajtja e 

infrastrukturës; 

 Mbështetja me transport të strukturave, kompletimin, riparimin dhe mbajtjen në 

gatishmëri teknike të automjeteve; 

 Furnizimi me armatim-municion; 

 Sigurimi shëndetësor i punonjësve. 

 

A )  S E K T O R I  L O G J I S T I K  

 

1 .  S hër b im i  i  u shq i m i t  

Pas një pune voluminoze sa i përket përgatitjes së praktiva shkresore përkatëse të 

domosdoshme, dërguar ministrive kompetente për dhënien e mendimit dhe miratimit, në 

muajin Prill 2023, Këshilli i Ministrave miratoi vendimin nr. 201, datë 7.4.2023 “Për 

miratimin e rregullave dhe procedurave për kompesimin në vlerë monetare të ushqimit 

për çdo ditë efektive në punë, të punonjësit me gradë të Gardës së Republikës së 

Shqipërisë”, i cili parashikon trajtimin me ushqim konvertuar në vlerë financiare, për të 

gjithë punonjësit e Gardës. Ky vendim shënoi një arritje të jashtëzakonshme që punonjësit 

të përfitojnë një trajtim i cili kishte shumë vite i ndërprerë. Falë mbështetjes së aktorëve 

kyç vendimarrës qeverisës të vendit, u bë e mundur arritja e një objektivi të paravendosur 

prej disa vitesh nga instituicioni, por edhe de jure parashikuar në ligjin 33/2021, 

përkatësisht në nenin 48 të tij.  

Prej datës së hyrjes në fuqi të vendimit të sipërcituar, punonjësit janë kompensuar në vlerë 

për ushqim, në sasinë prej 6,755 racione ditore, për normën e ushqimit me një vakt drekë, 

për Njësinë Speciale, dhe në sasinë prej 162,256 racione ditore, për normën e ushqimit 

me një vakt drekë, për  strukturat e tjera të Gardës.  

2 .  S hër b im i  i  V e shm ba t h j e s  

Ka realizuar furnizimin e punonjësve me artikuj të uniformës dhe kompensimin në vlerë 

lekë të veshjes civile. Është bërë kompletimi me uniformë i kursantëve në QAP, Mullet. 

Në bashkëpunim me strukturat, janë marrë masat që uniforma e Truprojes së Nderit, të 

jetë në çdo kohë e rregullt, e kompletuar me të gjitha shenjat dhe dekoracionet e 

nevojshme. Për vitin 2023, janë bërë 1025 furnizime me uniformë Garde dhe është 

kompensuar veshja civile për 814 punonjës, në vlerën 27,597,500 lekë. 

3 .  S hër b im i  i  I n f r a s t ru k tu rë s  

Ka ndjekur furnizimin me ujë dhe energji elektrike, të ambienteve ku janë akomoduar e 

kryejnë detyrat, punonjësit e Gardës. Edhe gjatë këtij viti ka vijuar marrja e masave për 

reduktimin e konsumit të energjisë elektrike. Konsumi i energjisë për vitin 2023 rezulton 

të jetë 14% më pak se për të njëjtat periudha të vitit 2022.  

Është ndjekur, pranë drejtorive rajonale të ASHK, hipotekimi i pronave të paregjistruara 

të GRSH. Për pronën në Sektorin e Ruajtjes së Rezidencave dhe OKV Dajt, është marrë 

vërtetimi hipotekor, në pritje të azhornimit të zonës, për vijimin e procedurave të 

mëtejshme. Ndërkohë, për pronën në Sektorin e Ruajtjes së Rezidencave Durrës, jemi në 

proces gjyqësor në Gjykatën e Shkallës së Parë të Juridiksionit të Përgjithshëm, Durrës. 

Në lidhje me këtë proces gjyqësor kemi hasur vështirësi sa i përket gjetjes së adresave të 

vendbanimeve të palëve të përfshira, duke iu drejtuar për asistencë edhe Gjendjes Civile.  

Sa i përket mirëmbajtjes së objekteve nën administrim nga GRSH, janë kryer herë pas 

here restaurime të nevojshme për krijimin e kushteve të përshtatshme të punës, por edhe 

për përmirësimit në kuadër të prezantimit sa më dinjitoz të institucionit.  

4 .  S hër b im i  i  k a r bu ran t i t   

Ka realizuar furnizimin e pandërprerë të mjeteve me karburant, pa cënuar në asnjë 

moment kryerjen e detyrave të shërbimit. Është ndjekur realizimi i limiteve të karburantit 

për çdo mjet. Nuk ka asnjë mjet që të ketë tejkaluar limitin vjetor të përcaktuar. 

B )  S E K T O R I  I  T R A N S P O R T I T  është një tjetër sektor kyç në Drejtorinë e 

Shërbimeve Mbështetëse, i cili mbështet në mënyrë domethënëse funksionalitetin e 

shërbimeve të sigurisë të të gjitha strukturave. Ky sektor përgjigjet për gatishmërinë 

teknike të mjeteve të shërbimit në Gardë, duke nisur që prej regjistrimit të mjeteve dhe 

ndjekjes së detyrimeve ligjore për secilën prej tyre, e deri tek vënia në gatishmëri e secilit 

mjet për kryerjen e shërbimit në çdo ditë të vitit. Veçanërisht, ky sektor vlerësohet për 

punën shumë cilësore që realizoi gjatë zhvillimit të Samitit të Procesit të Berlinit në 

Tiranë, gjatë muajit Tetor. Gjatë vitit ka realizuar riparimin dhe mbajtjen në gatishmëri 

teknike e automjeteve të nevojshme për mbështetjen me transport të strukturave. Po ashtu, 

në gatishmëri të plotë kanë qenë edhe mjetet lundruese në Durrës dhe Dhërmi. Janë 

realizuar pagesat për detyrimet e taksave të mjeteve në inventar të Gardës, si dhe 

çregjistrimi i  mjeteve të cilat ndodhen mbi numrin limit të miratuar. Koeficienti i 

gatishmërisë  teknike (KGT)  për mjetet në iventar të Gardës së Republikës  gjatë vitit 

2023 ka qënë mesatarisht rreth  97 – 98 %.   

 

C )  S E K T O R I  I  S H Ë N D E T Ë S I S Ë  përgjigjet për ofrimin e ndihmës shëndetësore për 

punonjësit e Gardës gjatë kryerjes së shërbimeve. Gjatë vitit raportues ky sektor ka 

realizuar 4215 vizita mjekësore, stomatologjike e mjekime. Është realizuar sigurimi 

shëndetësor i punonjësve me mjek e autoambulancë edhe gjatë qitjeve e testimeve fizike, 

në 45 shërbime për ruajtjen dhe mbrojtjen e PLSH në Tiranë e rrethe, në 34 shërbime me 

personel shëndetësor (në disa raste dhe autoambulancë) në seancat plenare; në 117 

shërbime në QAP Mullet gjatë qitjeve dhe testimit fizik, gjatë stërvitjes dimërore në Dajt, 

dhe stërvitjes verore në Durrës, si dhe në 6 shërbime në ORV, gjatë zhvillimit të protestave 

të opozitës dhe shoqërisë civile.  

 

D )  S E K T O R I  I  A R M A T I M I T  ka vijuar kompletimin e strukturave me armatim 

bashkëkohor, duke zëvendësuar armatimin e kalibrit 7.62 mm, me armatim të kalibrit 9 

mm, referuar VKM nr. 549, datë 29.09.2021. Strukturat janë furnizuar me municion sipas 

planit të miratuar duke realizuar kështu planin e harxhimit të municionit. Ka patur defekte 

në armatim të cilat janë eleminuar në kohë, duke bërë të mundur mbajtjen në gatishmëri 

të armatimit. 

 

4 . 3  S E K T O R Ë T  

 

4 .3 . 1  K ab i ne t i  ka varësi organizative të drejtpërdrejtë tek Drejtori i Përgjithshëm dhe 

funksionon në mbështetje të veprimtarisë së tij zyrtare e përmbushjes së prioriteteve 

institucionale. Kabineti luan rol të rëndësishëm këshillimor, ndihmës dhe verifikues për 

problemet dhe fushën e pergjegjësisë që mbulon Drejtori i Përgjithshëm. Përgjatë vitit 

është udhëhequr nga parimet: 

 Ligjshmëria; 

 Bashkëpunimi ndërsektorial; 

 Transparenca; 

 Efiçenca; 

 Korrektesa dhe rigoroziteti. 

Viti 2023 është karakterizuar nga një punë voluminoze sa i përket dokumenteve shkresore 

dhe proceseve gjyqësore. Angazhimi proaktiv që ka patur, pasqyrohet qartë në 

përmirësimet e punës në disa drejtime.  

Ligjshmëria është një prej komponentëve bazë të zinxhirit të funksionimit të institucionit. 

Duke marrë shkas nga nevojat për plotësimin e kuadrit të ri ligjor, mbi të cilin funksionon 

tashmë Garda, vëmendja kryesore e Kabinetit është fokusuar në implementimin e tërësisë 

së kuadrit të ri ligjor në çdo element përbërës të punës, vlerësimin se si ky kuadër ligjor 

implementohet në shkresat e përpiluara nga sektorët, asistencën dhënë sektorëve lidhur 

me hapësirat ligjore e interpretimet në mbarëvajtjen e punës, e duke përfunduar me  

zhvillimin e mësimeve mbi ligjshmërinë për secilin nivel punonjësish në kurset e 

zhvilluara,  

Sa i përket proceseve gjyqësore, kryesisht janë ato të mbartura nga vitet e kaluara, të cilat 

vijojnë gjykimin në shkallët e gjyqësorit. Duke qenë se një prej detyrave funksionale dhe 

më të rëndësishme të Kabinetit lidhet pikërisht me aspektin ligjor të institucionit nga 

pikëpamja e kontrollit të ligjshmërisë në dokumentacionin e prodhuar apo edhe atë të 

prejardhur, gjatë vitit 2023 janë dhënë një sërë mendimesh dhe hartuar dokumente 

konkrete në lidhje me aktet nënligjore në kuadër të plotësimit të vakumit ligjor që rrjedh 

prej miratimit të ligjit 33/2021. Po ashtu, në funksion të dhënies së asistencës ligjore janë 

parë në mënyrë analitike shumë prej dokumenteve kyçe si projekt-vendime për Këshillin 

e Ministrave, Rregullore, dokumente strategjike si fushat e përgjegjësisë së strukturave 

në Gardë, Urdhra dhe Udhëzime të Drejtorit të Përgjithshëm, Procedura Prokurimesh e të 

tjerë. Si një nga detyrat themelore të Kabinetit, ndjekja e proceseve gjyqësore në çdo 

shkallë të gjykimit, në të cilat Garda e Republikës është palë, paditëse apo e paditur, ka 

zënë një rol të rëndësishëm dhe të konsiderueshëm në veprimtarinë e strukturës edhe gjatë 

vitit 2023. Këshilltarët juridikë për periudhën Janar - Dhjetor 2023, kanë realizuar me 

angazhim maksimal detyrat e ngarkuara në përputhje me sferën e përgjegjësisë 

funksionale, në drejtim të, përfaqësimit ligjor të Gardës së Republikës së Shqipërisë, në 

çështje me kompetenca të ndryshme lëndore dhe territoriale, dhe gjithashtu në të gjitha 

shkallët e gjykimit, ku paraprakisht veçohet përfaqësimi i suksesshëm përpara Gjykatës 

Kushtetuese të Republikës së Shqipërisë, për vetë autoritetin ligjor që disponon kjo 

gjykatë dhe rëndësisë për sistemin e brendshëm juridiksional. 

Më konkretisht gjatë vitit 2023 janë zhvilluar 30 (tridhjetë) seanca gjyqësore, me palë 

Gardën e Republikës së Shqipërisë, nga të cilat 22 (njëzet e dy) seanca gjyqësore në 

Gjykatën Administrative të Shkallës së Parë Tiranë, 3 (tre) seanca gjyqësore në Gjykatën 

e Shkallës së Parë të Juridiksionit të Përgjithshëm Tiranë, 1 (një) seancë gjyqësore në 

Gjykatën e Shkallës së Parë të Juridiksionit të Përgjithshëm Durrës, 1 (një) seancë 

gjyqësore në Gjykatën e Apelit Administrativ Tiranë, 3 (tre) seanca gjyqësore në Gjykatën 

e Apelit të Juridiksionit të Përgjithshëm Tiranë, për 12 (dymbëdhjetë) procese gjyqësore 

të ndara sipas kategorive të mëposhtme: 

 1 (një) proces në gjykim, në Gjykatën e Lartë, gjykim mbi bazë aktesh në dhomë 

këshillimi pa praninë e palëve.  

 1 (një) proces në gjykim, në Gjykatën e Apelit të Juridiksionit të Përgjithshëm 

Tiranë, (i mbartur gjatë viteve). 

 2 (dy) procese të përfunduara, në Gjykatën e Apelit Administrativ Tiranë, (1 (një) 

i humbur, me ish-punonjësin Xhelal Krasniqi, dhe 1 (një) proces i mbajtur në 

dhomë këshillimi ku gjykata ka vendosur rikthimin e çështjes me tjetër trup 

gjykimi).   

 1 (një) proces në Gjykatën e Shkallës së Parë të Juridiksionit të Përgjithshëm 

Tiranë, (shpallje moskopetence dhe dërgim aktesh në Gjykatën Administrative të 

Shkallës së Parë Tiranë). 

 1 (një) proces në gjykim, në Gjykatën e Shkallës së Parë të Juridiksionit të 

Përgjithshëm Durrës.  

 6 (gjashtë) procese në Gjykatën Administrative të Shkallës së Parë Tiranë, (nga 

këto 3 (tre) procese janë në gjykim, 1 (një) proces i humbur pët të cilin është 

ushtruar e drejta e ankimit, 1 (një) proces i janë kthyer aktet palës paditëse dhe 1 

(një) proces kemi qenë si palë e tretë në gjykim, për të cilën jemi në pritje të 

ardhjes se vendimit. 

Evidentohet fakti se 90% e rasteve të gjykimit janë të mbartura prej vitit të kaluar.  

Viti 2023, ka shënuar gjithashtu momente të rëndësishme në drejtim të projektimit dhe 

miratimit të një sërë aktesh nënligjore në zbatim të ligjit organik për Gardën e Republikës 

së Shqipërisë nr.33/2021, si urdhra, udhëzime dhe projekt-vendime, për të cilat Kabineti 

ka dhënë një kontribut relevant, si në pjesëmarrjen në grupet e punës të ngritura me qëllim 

konceptimin e akteve, por edhe më tej në kontrollin ligjor dhe të teknikës legjislative të 

këtyre akteve.  

Referuar bashkëpunimit me sektorë të Gardës së Republikës, këshilltarët juridikë kanë 

realizuar praktikat shkresore si më poshtë vijon: 

 Me Drejtorinë e Shërbimeve Mbështetëse:  

 8 (tetë) Projekt -Vendime të Këshillit të Ministrave; 

 2 (dy) Udhëzime; 

 4 (katër) Urdhra të Drejtorit të Përgjithshëm të Gardës; 

 2 (dy) shkresa për Ministrinë e Brendshme; 

 3 (tre) shkresa për institucionet të ndryshme, në lidhje me detyrat e lëna nga auditi.  

 Me Sektorin e Prokurimeve: 

 3 (tre) procedura prokurimi;  

 10 (dhjetë) procedura prokurimi me vlerë të vogël; 

 18 (tetëmbëdhjetë) minikontrata; 

 6 (gjashtë) kontrata. 

 Me Sektorin e Buxhet – Financës: 

 12 (dymbëdhjetë) procedura të ekzekutimit të detyrimeve përmbarimore; 

 Shkresa dhe kthim përgjigje për përmbaruesit;  

 Dhënie mendimi për ekzekutimin e vendimeve te gjykatës. 

Sa i përket vendimeve të gjykatave, risi për Gardën e Republikës është edhe vendimi i 

Gjykatës Kushtetuese, për të cilin duhet thënë se institucioni nuk ka patur asnjëherë rastin 

për të qenë palë. Gjykata Kushtetuese e Republikës së Shqipërisë, në datën 09.02.2023 

mori në shqyrtim në seancë plenare mbi bazë të dokumenteve çështjen nr. 8 (M) 2022 të 

Regjistrit Themeltar, për të cilën vendosi “rrëzimin e kërkesës së paditëses M.P”, vendim 

ky në favor të Gardës.  

Përgjatë vitit 2023, janë hartuar 48 informacione javore dhe 12 informacione mujore nga 

struktura. 

4 .3 . 2  B U R I M E T  N J E R Ë Z O R E  përgjigjet për zbatimin e kuadrit ligjor e nënligjor në 

lidhje me rregullimin dhe menaxhimin e marrëdhënieve të punës së punonjësve gjatë 

ushtrimit të detyrës në Gardë. Ky sektor për vitin 2023 e ka përqëndruar veprimtarinë në 

përmirësimin e treguesve të formimit e trajnimit të punonjësve me synim rritjen e 

performancës së secilit punonjës veçmas e të institucionit në tërësi për përmbushjen e 

detyrave. Në bashkëpunim me Akademinë e Sigurisë, në zbatim të dispozitave ligjore, 

janë trajnuar dhe certifikuar 87 kandidatë për punonjës të nivelit bazë në Gardë, sipas 

kurrikulave dhe programeve mësimore të hartuara bashkërisht nga dy institucionet, 

përkatësisht AS dhe GRSH, sipas lëndëve të mësimdhënies së secilës. Përgjatë 2023, u 

plotësuan vendet e lira të punës, të cilat më herët ishin lënë si detyrim për t’u përmbushur 

edhe nga auditi gjatë kontrollit të kryer. Ky proces vazhdon të mbahet në monitorim dhe 

ndjekje. Në procesin e rekrutimit në muajin Mars 2023 u shpallën 20 vende vakante për 

punonjës të nivelit bazë, ndërsa në muajin Tetor 2023, 50 të tilla. Për të dyja shpalljet u 

zbatuan procedurat ligjore e transparente gjatë të gjitha fazave, që prej publikimit të 

vendeve vakante në faqen zyrtare të GRSH (garda.gov.al) e deri në fillimin e 

marrëdhënieve të punës për kandidatët fitues, pas përfundimit të kurseve përkatëse. Po 

ashtu, pas miratimit të trajtimit me ushqim, për lehtësi të menaxhimit të procesit, u krijua 

baza e të dhënave për evidentimin e ditëve të trajtimit me pagesë për ushqimin për të 

gjitha strukturat.  

VITI 2023 

Nr. 

VEPRIMTARIA 

NIVELI 

I 

MESËM/

I LARTË 

NIVELI 

BAZË 

PUNONJËS  

ADMINISTRATIV 

GJITHSEJ 

1 Konkurruan për 

pranim në gardë 

15 123 - 138 

2 Kurs për 

formimin e 

përgjithshëm 

10 87 - 97 

3 Të pranuar 10 80 
 

90 

4 Të liruar 15 64 - 79 

5 Masa 

ndëshkimore 

41 74 - 115 

6 Praktika pensioni  - 105 - 105 

7 Trajnime jashtë 

shtetit 

2 3 - 5 

 

Sa i përket, shërbimit të psikologjik që funksionon në Gardën e Republikës, gjatë vitit 

2023, veprimtaria e punës së psikologut është mbështetur në nenin 133, të VKM nr. 777, 

datë 15.12.2021, “Për miratimin e rregullores së Gardës së Republikës së Shqipërisë”, 

zbatimin e procedurave standarde të punës dhe detyrat funksionale të miratuara, Kodin e 

Etikës të Psikologut. Veprimtaria kryesore në të cilën është bazuar puna ka qenë kryerja 

e vlerësimeve psikologjike të punonjësve të pranuar rishtas ose të ripranuar në strukturë, 

kryesisht të punonjësve të nivelit bazë. 

AKTIVITETI I SHËRBIMIT TË PSIKOLOGUT GJATË 2023 
Vlerësim (intervista) 

individual i 

kandidatëve për 

punonjës të nivelit 

bazë (ripranim) 

Testim grupor i 

kandidatëve për 

punonjës të 

nivelit bazë para 

pranimit në 

Kolegjin 

Profesional të AS 

Orë mësimore 

në QAP 

Vlerësime të 

punonjësve në 

detyrë 

Këshillim individual 

dhe mbështetje 

psikologjike 

136 kandidatë 83 kandidatë 14 orë 2 punonjës 1 punonjës 

 

 
STATISTIKA 

MOSHA MESATARE E 

PUNONJËSVE TË GARDËS 

45.2 Vjeç 

FEMRA 84  6.2% 

MESHKUJ 1270 94.1% 

ME ARSIM TË LARTË 507 37.5% 

ME ARSIM TË MESËM 845 62.5% 

 

Programi i Trajnimit për vitin 2024: 

Nr. EMËRTIMI  I  TRAJNIMIT FILLIMI PJESËMARRËS 

KU 

ZHVILL

OHET 

 ORË 

MËSIMI 

1 Programi mësimor  “Kursi 

për punonjësit e Gardës së 

Republikës me arsim të lartë 

jo policor. 

Mars 2024 

20 AS 

40 ditë 

259 orë 

mësimore 

2 Program mësimor  për 

ngritjen në gradën “Drejtues” 

për punonjës  të Gardës së 

Republikës. 

 

Qershor 2024 

10 AS 

20 ditë 

127 orë 

mësimore 

3 Program mësimor  për 

ngritjen në gradën “Drejtues i 

Parë” për punonjës  të Gardës 

së Republikës”. 

Qershor 

2024 
5 AS 

8 ditë 

40 orë 

mësimore 

4 Kurs për shoqërimin 

ceremonial të personaliteteve 

me motoçikleta. 

Shtator 2024 

15 AS 

12 ditë 

72 orë 

mësimore 

5 Kurs trajnimi për shofer për 

drejtimin e mjeteve të 

blinduara. 

Tetor 2024 

15 AS 

5 ditë 

30 orë 

mësimore 

6 Kurs i formimit të 

përgjithsshëm për punonjës 

Tetor - 

Dhjetor 2024 70 AS 

120 ditë 

700 orë 

mësimore 

të nivelit bazë në Gardën e 

Republikës 

 

4 .3 . 3  B U X H E T - F I N A N C A  përbën një tjetër sektor të rëndësishëm në Gardë, por edhe 

për çdo institucion në tërësi. Buxhet-Financa përgjigjet për zbatimin e rregullave të 

menaxhimit finaciar, si dhe për administrimin e pasurisë së Gardës së Republikës; 

përgatitjen e kërkesave të Programit Buxhetor Afatmesëm në përputhje me kriteret, 

formatet dhe afatet e përcaktuara në aktet nënligjore, që rregullojnë procedurat standarde 

të hartimit të buxhetit, referuar tavaneve të shpenzimeve të miratuara me vendim të 

Këshillit të Ministrave për Programin Buxhetor Afatmesëm; ndjekjen dhe monitorimin e 

buxhetit të vitit aktual të miratuar për veprimtarinë e institucionit, përgatitjen e raporteve 

të monitorimit dhe dërgimin sipas kritereve, formateve dhe afateve të përcaktuara në aktet 

nënligjore për procedurat standarde të monitorimit të buxhetit dhe udhëzimet plotësuese 

vjetore, e të tjerë. Gjatë vitit raportues sektori ka përmbushur të gjitha detyrimet ligjore e 

nënligjore, duke zbatuar në mënyrë tepër korrektë të gjitha pagesat kundrejt punonjësve 

apo edhe detyrime të tjera siç janë ato që rrjedhin prej vendimeve gjyqësore të formës së 

prerë apo likujdimin e kontratave. Në cilësinë e Nëpunësit Zbatues ka plotësuar të gjitha 

detyrimet që parashikohen në ligjin nr.10296, datë 8.7.2010 “Për menaxhimin financiar 

dhe kontrollin”, i ndryshuar, duke mbuluar fushat e përgjegjësisë të përcaktuara në këtë 

lëgjislacion. 

Buxheti i akorduar për vitin 2023 është realizuar në masën 99,8 %. 

4 .3 . 4  P R O K U R I M E T  përgjigjet për mirëadministrimin e fondeve buxhetore të vëna në 

dispozicion të Gardës, nëpërmjet procedurave transparente dhe ligjore; prokurimin e 

fondeve publike, përgatitjen, ndjekjen dhe realizimin e politikave dhe veprimtarive të 

prokurimeve; ndjekjen dhe zbatimin e rregullave dhe procedurave të prokurimit publik; 

raportimin e Regjistrit të Planifikuar të Prokurimeve Publike për Gardën e Republikës 

dhe është përgjegjës për dorëzimin e regjistrit vjetor të parashikimeve për prokurimet 

publike, në përputhje me formën dhe mënyrën e parashikuar në udhëzimet e APP-së; 

hartimin e dokumenteve të nevojshme standarde për zhvillimin e procedurave të 

prokurimeve publike, ndjekjen e procedurave të zhvillimit të prokurimeve publike për të 

garantuar kryerjen e tyre në përputhje me ligjin, deri në finalizimin e kontratave 

përfundimtare me subjektin fitues. Gjatë vitit raportues janë realizuar të gjitha procedurat 

e parashikuara të prokurimeve. Konkretisht:  

 Ka patur bashkëpunim të vazhdueshëm përgjatë vitit me Agjencinë Shtetërore të 

Prokurimeve të Përqëndruara në Ministrinë e Brendshme bazauar në kuadrin 

ligjor. Janë zhvilluar rreth 5 procedura prokurimesh me ASHPP.  

 Janë zhvilluar 19 procedura prokurimi me formën e prokurimit “Blerje me vlera 

të vogla”; 

 Për vitin 2023 janë lidhur 29 kontrata/minikontrata. 

 

4 . 3 . 5  I N F O R M I M I  I  B R E N D S H Ë M  D H E  S T A N D A R D E T  P R O F E S I O N A L E  

përgjigjet për grumbullimin, përpunimin, verifikimin dhe dokumentimin e 

informacioneve, të dhëna vullnetarisht nga punonjësit e Gardës, si dhe subjekte e persona 

të tjerë, për shkeljet ligjore, nënligjore, administrative, si dhe për cënim të pastërtisë së 

figurës; grumbullimin dhe analizimin e informacioneve për përfshirjen e punonjësve në 

konflikte hasmërie, vështirësi financiare me borxhe, abuzues me alkoolin, përdorues të 

lëndëve narkotike, lojëra fati, kontakte me persona me rrezikshmëri të lartë shoqërore dhe 

të dënuar për krime të rënda kur këto sjellin pasoja direkte në ushtrimin e detyrës dhe ndaj 

personaliteteve apo objekteve në ruajtje. Këto informacione merren nëpërmjet burimeve 

zyrtare dhe burimeve të hapura, vëzhgimit, verifikimit të të dhënave të plotësuara në 

pyetësorin e sigurisë për punonjësit e Gardës së Republikës; kryerjen e hetimit disiplinor, 

nëpërmjet kontrollit të drejtpërdrejtë, sigurimit të raporteve të ndryshme, plotësimit të 

pyetësorëve, këqyrjes, verifikimit, intervistimit, si dhe mjeteve të tjera për kërkimin e 

provës në përputhje të plotë me aktet ligjore e nënligjore, për shkeljet e kryera nga 

punonjësit e Gardës pavarësisht nga detyra dhe grada e tyre dhe nëse ka shkelje të rënda 

disipinore dhe/apo elemente të veprës penale dërgimin e informacionit tek Agjensia e 

Mbikqyrjes Policore për veprime të mëtejshme, e të tjerë. Gjatë vitit 2023, ka vijuar 

bashkëpunimi me struktura të tjera ligjzbatuese si Policia e Shtetit, AISM, ngushtësisht 

me AMP, e të tjerë.  

Në zbatim të Urdhrit të Ministrit të Brendshëm nr. 05 datë 15.01.2014 “Për komunikimin 

elektronik dhe etikën e punonjësve të Ministrisë së Punëve të Brendshme dhe të 

institucioneve të varësisë”, janë kryer monitorime për 340 punonjës, ku janë evidentuar 

7 punonjës në shkelje të rregullave të etikës, për të cilët është marrë masë ndëshkimore 

sipas kuadrit ligjor; janë kryer 8 hetime disiplinore për 14 punonjës. Po ashtu, janë 

rekomanduar; 2 masa disiplinore “vërejtje”, 2 masa disiplinore “vërejtje me 

paralajmërim”, 4 propozime për dhënie të masës disiplinore “mbajtje të pagës në masën 

e 2 ditëve të punës”, 2 propozime për dhënie të  masës disiplinore “shtyrje të afatit të 

gradimit deri në 2 vjet”, 2 propozime per përjashtim nga Garda e Republikës. 

 

4 . 3 . 6  A N A L I Z A  përgjigjet për bashkëpunimin, koordinimin dhe mbatjen e kontakteve 

të vazhdueshme me struktura si Shërbimi Informativ Shtetëror, Policia  e Shtetit dhe 

struktura të tjera ligjzbatuese e inteligjente, në zbatim të planeve të bashkëpunimit, 

marrëveshjeve e të tjera akteve të miratuara; marrjen, grumbullimin, evidentimin, 

përpunimin dhe analizimin e informacioneve në lidhje me akte të mundshme kriminale e 

terroriste ndaj PLSH, PSH, dhe ORV, e të tjerë. Në zbatim të detyrave, nën kompetencën 

e tij, ky sektor përgjatë 2023, ka realizuar treguesit statistikorë si vijon: 

Ka ndjekur dhe ka marrë pjesë në këto aktivitete të zhvilluara prej personaliteteve:  

 me Presidentin e Republikës - 239 shërbime;  

 me Kryetaren e Kuvendit - 173 shërbime; 

 me Kryeministrin - 489 shërbime;  

 me delegacionet e huaja - 241 shërbime;   

 në Samite - 5 shërbime; 

 në seanca plenare të Kuvendit - 31shërbime;  

 në protesta para selive të ORV-ve - 11 me shërbime të përforcuara dhe 22 

sporadike; 

 inspektime për masat e sigurisë në rrugëkalime dhe banesa të PLSH - 24 

inspektime; 

 ka kryer 14 studime për sigurinë e banesave të personaliteteve.  

Po ashtu, gjatë vitit  raportues janë përpiluar:  

 210 Relacione paraprake; 

 411 Relacione përfundimtare. 

 

4 . 3 . 7  P R O T O K O L L -A R K I V I  përgjigjet përgjigjet për zbatimin e standardeve për 

krijimin, ruajtjen, shfrytëzimin dhe mbrojtjen e trashëgimisë dokumentare dhe 

protokollimin e gjithë korrespondencës hyrëse e dalëse në përputhje me parashikimet e 

legjislacionit në fuqi. Gjatë vitit 2023 përfundoi puna për inventarizimin e 

dokumentacionit të vitit 2021. Ka përfunduar inventarizimi i dosjeve me afat ruajtje të 

përhershme (RHK); janë hapur gjithësej 54 dosje me dokumente, me 4488 fletë, të  

sistemuara në 6 kuti kartoni. Ka përfunduar inventarizimi i dosjeve me afat ruajtje të 

përkohshme; janë hapur gjithsej 177 dosje me dokumente, me 9036 fletë, të  sistemuara 

në 14 kuti kartoni. Ka përfunduar inventarizimi i dosjeve me informacion të klasifikuar 

“sekret shtetëror”; janë hapur gjithsej 83 dosje me dokumente, me 8942 fletë, të  

sistemuara në 10 kuti kartoni. Në total inventari i dokumenteve të vitit 2021 gjendet i 

përpunuar dhe sistemuar në 314 dosje, 30 kuti kartoni, në 5.1 metër linear. 

Po ashtu, është kryer procesi i punës për inventarizimin e dokumenteve me afat ruajtjeje 

të përhershme (RHK) për periudhën 1992 – 2000.  Për këtë, janë hartuar inventarët e 

brendshëm të secilës dosje dhe inventarët e viteve së bashku me fletë vërtetimin e 

dorëzimit të dokumentacionit dhe pasqyrën strukturore. Sipas dispozitave ligjore, 

kundrejt procesverbalit përkatës, është kryer dorëzimi dhe marrja në dorëzim e këtyre 

dokumenteve, të cilat kalojnë për ruajtje dhe administrim, në Drejtorinë e Arkivit të 

Sistemit në Ministrinë e Brendshme.  

 Nr. i dosjeve - 125; 

 Nr. i fletëve - 3493  + 1 CD;  

 Dosjet të vendosura në 9 kuti kartoni. 

Bazuar në legjislacionin që normon punën e AMP, kemi dërguar në këtë institucion 

kërkesat përkatëse për pajisjen e punonjësve me CSP, 31 prej të cilëve janë pajisur me 

këtë certifikatë sipas kategorive përkuese të funksioneve të tyrë, janë në pritje për t’u 

pajisur edhe 13 punonjës të tjerë.  

Në protokoll është bërë pranimi, protokollimi administrimi dhe shperndarja e 

dokumenteve te klasifikuara dhe ato te zakonshme sipas rregullave. Dokumentet e 

regjistruara në regjistrin e korrespondencës (model 1) dhe regjistrin e   korrespondencës 

së informacionit të klasifikuar “sekret shtetëror”, për vitin 2023 janë si më poshtë: 

 

 

 

 

 

 

V .  T R A N S P A R E N C A ,  I N T E G R I T E T I  D H E  

B A S H K Ë P U N I M I   

 

Nr. Llojet e dokumenteve Dokumente të 

hyra (copë) 

Dokumente të 

prodhuara e të 

dala  (copë) 

1.  Dokumente të thjeshta 

zyrtare 

972 2914 

2.  Dokumente të klasifikuara 

“sekret shtetëror” 

57 524 

 Shuma 1029 3438 

Total  4467 

Dokumente  

PARIMIT TË TRANSPARENCËS, si një nga parimet bazë të administratës publike, i kushtohet 

vëmendje e veçantë në Gardën e Republikës, pavarësisht faktit se veprimtaria e 

institucionit nuk lidhet ngushtë me ofrimin e shërbimeve të drejtpërdrejta për qytetarët. 

Garda e Republikës, si hallkë përbërëse e zinixhirit të administratës shtetërore, e ushtron 

veprimtarinë administrative në mënyrë transparente dhe në bashkëpunim të ngushtë me 

personat fizikë dhe juridikë të përfshirë në të. Transparenca, ashtu siç përdoret në shkencat 

shoqërore dhe në kontekstin shoqëror përgjithësisht nënkupton të qenët i hapur, zhvillimin 

e komunikimit me publikun dhe dhënien e përgjegjësisë. Pikërisht, marrëdhënia me 

publikun reflekton një mënyrë efektive për të garantaur dhe rritur besimin e tij në Gardën 

e Republikës, si një institucion ligjzbatues.  

Garda ka përmbushur në çdo rast brenda afateve detyrimet ligjore që rrjedhin nga ligji nr.  

119/2014 “Për të Drejtën e Informimit”, të ndryshuar, dhe nga miratimi i Programit të 

Transparencës, i cili herëpashere rishikohet në varësi të udhëzimeve dhe direktivave të 

Koordinatorit për të Drejtën e Informimit. Nisur nga ndryshimet e kuadrit ligjor normues 

të institucionit, u pa e nevojshme edhe ndryshimi i Programit të Transparencës. Me 

urdhrin nr. 707, datë 30.11.2023 të Drejtorit të Përgjithshëm “Për miratimin e programit 

të transparencës të rishikuar të Gardës së Republikës së Shqipërisë”, u kryen rishikimet e 

nevojshme dhe u miratua programi i ri i transparencës, kjo në përputhje edhe me nenet 5 

dhe 6 të ligjit 119/2014 “Për të drejtën e informimit”, të ndryshuar.  

Në përmbushje të detyrimit ligjor, periodikisht kryhet dhe plotësimi i regjistrit të 

kërkesave e përgjigjeve, duke u publikuar në faqen zyrtare www.garda.gov.al, në rubrikën 

Programi i Transparencës. Kryesisht, rruga e ndjekur për të dërguar një kërkesë për 

informacion në institucion ka qenë nëpërmjet postës elektronike zyrtare 

institucioni@garda.gov.al.  

Nëpërmjet shkresës me nr. 2250 prot., datë 5.12.2023 Komisioneri për të Drejtën e 

Informimit ka konstatuar se në zbatim të akteve ligjore e nënligjore nuk janë marrë masat 

për publikimin e informacionit/dokumentacionit (të cituar në shkresën në fjalë) në 

Programin e Transparencës që publikohet në faqen zyrtare të Gardës së Republikës. Për 

këtë, është lënë realizmi i këtij detyrimi ligjor me afat përfundimtar në datën 15 dhjetor. 

Rasti i konstatimit të moszbatimit të detyrimit ligjor nga Komisioneri ishte ekskluzivisht 

si rezultat i ristrukturimit të faqes zyrtare të Gardës së Republikës (www.garda.gov.al), e 

cila rezultonte të ishte jashtë funksionit për periudhën e kontrollit të saj nga Komisioneri. 

Në vijim, u morën të gjitha masat për të përditësuar programin e transparencës, me të 

gjitha të dhënat përkatëse. Deri në fund të vitit 2023 Programi është i plotësuar dhe 

përditësuar.  

Gjatë vitit 2023, në Gardën e Republikës, kanë mbërritur 33 kërkesa për informacion, të 

cilat janë trajtuar brenda afateve ligjore. Sa i përket kategorisë së informacionit të kërkuar, 

më së shumti qytetarët kanë shprehur interesim mbi procedurat e punësimit në Gardë. Në 

1 (një) rast është dërguar kërkesë për informacion nga një subjekt në cilësinë e gazetarit, 

kurse në rastet e tjera subjektet janë paraqitur në cilësinë e qytetarëve.  

Në funksion të transparencës, Garda e Republikës ka të ndërtuar prej shumë vitesh faqen 

zyrtare garda.gov.al, e cila përditësohet me informacione të ndryshme, duke nisur që prej 

kuadrit ligjor mbi të cilin funksionon institucioni, që prej aktiviteteve të ndryshme që 

kryhen nga Garda, apo edhe për informacione të dobishme siç janë rekrutimet e 

punonjësve dhe fazat e zhvillimit të tyre. Faqja e webit shërben në Gardë si alternativa 

parësore për rritjen e transparencës në mënyrë domethënëse në sy të publikut. Ajo 

mundëson qasje në kohë reale me informacionin e dëshiruar, duke shtuar këtu edhe 

adresën zyrtare elektronike institucioni@garda.gov.al në dispozicion të publikut. Risi e 

vitit 2023 është rikonceptimi me një dizajn të ri dhe rifreskimi i faqes zyrtare, i cili është 

një objektiv i realizuar me sukses. 

INTEGRITETI konsiderohet tërësia e një sërë parimesh morale si; drejtësia, ndershmëria 

dhe sinqeriteti, dëshira për të bërë gjënë e duhur dhe pritje e dëshiruar për rezultatet e 

tyre. Integriteti është themeli i çdo shteti dhe përbën kushtin bazë për një administratë të 

efektshme dhe të konsoliduar. 

Pasojat e korrupsionit prekin sferën personale, atë institucionale dhe akoma më gjerë edhe 

atë politike. Punonjësit e administratës duke abuzuar për përfitime personale bëjnë që 

korrupsioni të jetë shumëdimensional dhe të shfaqet në format nga më të ndryshmet. 

Korrupsioni e gërryen shoqërinë e një vendi deri në ato përmasa saqë arrin që të bëhet 

shumë i rrezikshëm edhe për stabilitetin e një vendi. Në këtë kontekst, lufta ndaj këtij 

fenomeni merr një rëndësi të dorës së parë.  

Hartimi i Planit të Integritetit, si dokument strategjik i hartuar në vitin 2022, ka si qëllim 

të luajë një rol thelbësor në mbarëvajtjen e luftës kundër korrupsionit në nivel 

institucional, por edhe në nivel strukturash, që janë pjesë përbërëse e Gardës. Objektivi i 

Planit të Integritetit është të sigurojë një funksionim efikas dhe efektiv. Qëllimi i Planit të 

Integritetit nuk është zgjidhja e rasteve individuale të korrupsionit, por krijimi i 

mekanizmave që do të eliminojnë rrethanat dhe do të ulin rreziqet e korrupsionit dhe 

veprimeve joetike apo joprofesionale në të gjitha fushat e funksionimit të institucionit. 

Një objektiv specifik i Planit të Integritetit është edhe rritja e ndërgjegjësimit që prej 

nivelit të punonjësve menaxherialë e deri tek ai bazë, për efektet e dëmshme të 

korrupsionit në mënyrë që të arrihet “zero tolerancë ndaj korrupsionit”.  

Gjatë vitit 2023 është monitoruar zbatimin e Planit të Integritetit të Institucionit dhe janë 

kryer raportimet periodike pranë strukturave të dedikuara në Ministrisë së Brendshme. 

Në përmbushje të masave për zbatimin e planit të integritetit, njësia e koordinatorit për 

monitorimin dhe raportimin e Planit të Integritetit të GRSH, ka koordinuar 

bashkëpunimin me Z. Arjan Dyrmishi, në cilësinë e Udhëheqësit të Ekipit të Projektit të 

CIDS, në Shiqpëri, është zhvilluar në muajin Nëntor një trajnim në nivelin menaxherial 

mbi temat: 

 Standardet ndërkombëtare në rregullimin dhe menaxhimin të konfliktit të 

interesit; 

 Kuadri ligjor mbi konfliktin e interesit në Shqipëri dhe sfidat e zbatimit; 

 E drejta e informimit dhe trajtimi i informacionit të klasifikuar. 

BASHKËPUNIMI ka qenë kurdoherë një faktor kyç për për përmbushjen e misionit të 

Gardës, sikurse edhe për realizimin e objektivave të saj. Jo vetëm për shkak të detyrimeve 

ligjore, të cilat sanksionojnë bashkëpunimin me Gardës dhe strukturave të tjera, por Garda 

e ka trajtuar si një filozofi në drejtim të mirëfunksionimit dhe mirëmenaxhimit 

institucional. Bashkëpunimi përfshin atë të brendshëm që nënkupton ndërveprimin e 

strukturave me njëra-tjetrën dhe gjithashtu bashkëpunimin e jashtëm apo të njohur si 

ndërinstitucional, në forcimin e marrëdhënieve institucionale dy apo shumë palëshe. Ky 

i fundit ka treguar frytet e tij sidomos në rastin e organizimit të eventit të dytë radhazi 

historik siç ishte ai i organizimit të Samitit të Procesit të Berlinit në Shqipëri. Gjatë 

organizimit të eventit, Garda e Republikës, në mungesë të kapaciteteve të burimeve 

njerëzore por edhe të ayre logjistike për t’a përballuar e vetme eksortimin e 31 

delegacioneve, po jo vetëm të tyre, iu drejtua me kërkesa zyrtare institucioneve të 

ndryshme për t’i ofruar asistencën e nevojshme, të cilat ia ofruan ndihmën duke 

përmbushur pjesën më të madhe të kërkesave. Në këtë rast, u pa edhe njëherë e u provua 

bashkëpunimi i shkëlqyer ndërinstitucional me Policinë e Shtetit, me Ministrinë e 

Mbrojtjes, me Protokollin e Shtetit, me Bashkinë e Tiranës, me Ministrinë e Shëndetësisë 

dhe Mbrojtjes Sociale, me DSHQ e të tjerë. Në bashkëpunim me Protokollin e Shtetit, 

arritëm të realizonim në mënyrë të suksesshme dhe profesionale brifingun, me prezencën 

e ambasadorëve në Shqipëri të vendeve pjesëmarrëse në Samit, mbi masat e sigurisë të 

ndërmarra. Pas përfundimit me sukses, Garda gjeti rastin t’i falenderonte zyrtarisht të 

gjitha strukturat që u kujdesën për të ofruar asistencë të pakursyer për përmbushjen me 

sukses të të gjithë misionit.  

Një arritje e merituar për vitin 2023, ishte padyshim fillimi i një bashkëpunimi mes 

Gardës së Republikës dhe Armës së Karabinierisë Italiane, tashme të konkretizuar me një 

memorandum mirëkuptimi, të firmosur përkatësisht nga secila palë respektive, Drejtues 

Madhor Gramos Sako dhe Gjeneral Teo Luzi, Komandant i Përgjithshëm i Armës së 

Karabinierisë Italiane. Memorandumi i Mirëkuptimit ka për synim forcimin e 

bashkëpunimit mes dy institucioneve në fushën e trajnimit, në përputhje me procedurat 

standarde ndërkombëtare dhe shkëmbimin e praktikave më të mira në lidhje me detyrat 

institucionale. Për më tepër, vlen për t’u theksuar se nëpërmjet këtij memorandumi GRSH 

i hap dyert punonjësve të saj për të zhvilluar një horizont të ri, që lidhet me pjesëmarrjen 

në konferenca, seminare dhe veprimtari kërkimore shkencore në kuadër të fushës së 

veprimtarisë institucionale. 

Vëmendje do t’i kushtohet forcimit të këtyre bashkëpunimeve dhe lidhjes së 

marrëdhënieve të reja të bashkëpunimit edhe gjatë vitit 2024, të cilat vlerësohen si pika 

nevralgjike që kontribuojnë në suksesin e institucionit. 

 

 

V I .  G A R D A  N Ë  A S P E K T I N  S O C I A L  

 

Personeli që mbron Personalitetet e Larta Shtetërore shpesh konsiderohet si zinxhiri 

kryesor i sigurisë së tyre. Njërëzit që marrin përsipër të kryejnë këto detyra shihen 

gjerësisht si njerëz gjakftohtë, pa shprehi të shumta emocionale, duke krijuar shpesh edhe 

steriotipe të gabuara në drejtim të imazhit të tyre. Por, punonjësit e Gardës jo pak herë 

kanë arritur të mundin këto steriotipe duke treguar se janë socialë e mbi të gjitha me shpirt 

human.  

Garda e Republikës, si çdo vit tjetër paraardhës, në bashkëpunim me Qendrën Kombëtare 

të Transfuzionit të Gjakut, realizoi në datat 24-25 Tetor seancat për dhurimin e gjakut. Si 

pjesë e fushatës sensibilizuese, institucioni, dhuron gjak vullnetarisht deri në dy herë në 

vit, në mënyrë të rregullt. Punonjësit, të cilëve u lind dëshira për të dhuruar gjak, tregojnë 

jo vetëm një ndjenjë për t’iu bashkuar kauzave sociale, por shfaqin humanizmin kundrejt 

pacientëve me talasemi, të sëmurëve kronikë, hemofilikë, me dializë, si dhe i vijnë në 

ndihmë perosnave të aksidentuar, të cilët shfaqin nevoja të domosdoshme për lëngun e 

jetës. Siç shprehet edhe vetë QKTGJ, tradita e Gardës së Republikës në dhurimin e gjakut 

ka qenë gjithnjë një ndihmë e madhe dhe e rëndësishme në kauzën e dhurimit të gjakut. 

Referuar statistikave, përgjatë pesë viteve të fundit kanë dhuruar vullnetarisht gjak 454 

punonjës të të gjithë strukturave të Gardës.  

Një tjetër nismë me karakter social është edhe ajo e kthyer tashmë në traditë jo vetëm 

mbarëkombëtare, por edhe në institucion, që lidhet me sensibilizimin dhe ndërgjegjësimin 

e punonjëseve femra mbi çështjen kaq sensitive siç është kujdesi për parandalimin e 

sëmundjes së kancerit të gjirit. Shenja kryesore dalluese e fushatave sensibilizuese për 

muajin, është shiriti rozë. Fushatat ndërgjegjësuese për kancerin e gjirit, kanë për qëllim 

ndërgjegjësimin e grave dhe vajzave, për rëndësinë e shëndetit të gjirit dhe informimin 

mbi kontrollet e nevojshme diagnostifikuese. 

Në nisje të muajit Tetor, Garda e Republikës, hartoi një grafik, të cilin e shpërndau në të 

gjitha strukturat, dhe ftoi të gjitha femrat të kryenin kontrollin e rastit në poliklinikat 

përkatëse të qytetit. Përveç kësaj, Sektori i Shëndetësisë në Gardë kreu fushatë 

sensibilizuese duke shpërndarë informacione të nevojshme mbi simptomat e zakonshme 

dhe paralajmërimet që organizimi jep në rastet e shfaqjes së kësaj sëmundjeje; mbi format 

e diagnostikimit; vetëkontrollin mujor të gjirit; ekzaminimin klinik apo mamografinë, e 

të tjera informacione si këto me fokus të qartë, NDËRGJEGJËSIMIN DHE 

PARANDALIMIN! 

 

 

V I I .  K O N K L U Z I O N E  

 

Gjatë vitit 2023, strukturat e Gardës kanë përballuar me sukses kryerjen e detyrave të 

sigurisë me gjithë sfidat që duhet thënë se nuk kanë munguar as këtë vit. Mjafton të 

përmendim këtu trazirat globale të herëpashershme që sjellin në mënyrë të tërthortë fillimi 

i luftërave, të cilat përbëjnë kurdoherë rreziqe për sigurinë, rreziqet e mundshme të 

sulmeve kibernetike, nga të cilat edhe Shqipëria nuk mund të shpëtonte pa u përballur, 

apo edhe angazhimin e jashtëzakonshëm që kërkon mbarëvajtja e sigurisë së një eventi 

aq impenjativ siç ishte ai i Samitit të Procesit të Berlinit.  

Në përmbushjen me sukses të misionit të përcaktuar me ligj, bashkëpunimi mes 

strukutrave, por edhe më gjerë, ka qenë faktor dominues. Krahasuar me të njëjtën 

periudhë analizuese të vitit 2022, treguesit e performancës të punonjësve të Gardës kanë 

rritje të efektivitetit përpos edhe të sasisë së tyre. Për shkak edhe të situatave të 

tensionuara të krijuara nga opozita shqiptare gjatë senacave parlamentare apo edhe gjatë 

punës në mbledhjet e komisioneve parlamentare, GRSH u vu jo pak herë në qendër të 

sulmeve politike e mediatike të padrejta. Nga ana tjetër, Garda e Republikës ka kryer në 

çdo rast detyrat e saj dhe është udhëhequr vetëm nga parimi i ligjshmërisë duke ruajtur 

tërësisht të pacënuar statusin e saj të depolitizuar, në përmbushje të misionit të saj dhe 

respektimin solemn të historisë së ekzistencës 95-vjeçare të institucionit.   

Po ashtu, rritja e pagave luajtën një rol motivues në radhët e punonjësve. Miratimi i VKM 

për të siguruar objekte të tjera shtetërore apo edhe personalitete të organeve të drejtësisë, 

me kërkesë të drejtuesve të këtyre institucioneve, është një përgjegjësi e shtuar dhe 

vlerësim për strukturat e Gardës, duke dëshmuar sërish se janë një hallkë e rëndësishme 

në zinxhirin e sigurisë kombëtare.  

Sukses tjetër ishte edhe mbarëvatja e sigurisë dhe eskortimi i delegacioneve pjesëmarrëse 

në Samitin e Procesit të Berlinit, të zhvilluar në Tiranë, i cili duhet thënë se përbënte sërish 

një organizim shumë të rëndësishëm të shtetit shqiptar. Nuk mund të anashkalojmë edhe 

vizitën historike të Presidentit të Republikës së Francës, Z. Emanuel Macron, siguria e të 

cilit, së bashku me delegacionin shoqërues, ishte përgjegjësi e Gardës së Republikës. 

Realizimi me sukses të plotë, të këtyre eventeve, siguria e personaliteteve apo edhe të 

tjerave të pacituara në këtë raport, na bën të ndjehemi krenarë dhe vlerësimi nga struktruat 

eprore na motivon për të vijuar për të bërë më të mirën në drejtim të sigurisë.  

Nisur nga fakti i rëndësishëm se Shqipëria po realizon gjithnjë e më tepër objektivin e të 

qënit pjesë e familjes së Bashkimit Europian, para Gardës  së Republikës shtrohet si i 

domosdoshëm kontributi e roli i saj në krijimim e një imazhi të një shteti me siguri të 

lartë. Përpos këtij fakti rezulton po ashtu i rëndësishëm roli i Shqipërisë në arenën 

ndërkombëtare si vend i renditur krah atyre në luftën kundër terrorizmit. Këtë e 

vlerësojmë si shtysë për të bërë të mundur përmirësimin e vazhdueshëm të masave të 

sigurisë në zbulimin dhe parandalimin e çdo rreziku të mundshëm që mund të ndërmerret 

ndaj PLSH-ve apo çdo objekti që kemi në ruajtje në mënyrë të tillë që të ruajmë klimën 

e qetësisë e sigurisë kombëtare.  

Duke përfunduar, nënvizojmë se Garda do jetë gjithnjë e gatshme për të punuar me 

përkushtim që objektivat e këtij viti të përmbushen edhe më cilësisht deri në fund të tij. 

 

 

V I I I .  O B J E K T I V A  P Ë R  V I T I N  2 0 2 4  

 

Garda e përqendron veprimtarinë e saj në realizimin e misionit e objektivave për sigurinë 

e personaliteteve të larta shtetërore dhe ruajtjes së objekteve të rëndësisë së veçantë. Ajo 

mbështetet në legjislacionin në fuqi, Programin Qeverisës 2021-2025, programin e 

Ministrisë së Brendshme, programin e veprimtarive vjetore dhe planifikimin e detyrave 

mujore, si dhe zbaton praktikat e punës për secilin sektor.  

Për vitin 2024 Garda synon të rrisë efikasitetin e saj në disa drejtime kryesore. Për këtë 

qëllim janë hartuar dhe synohen të përmbushen objektiva të mirëorganizuara nga çdo 

strukturë, pjesë përbërëse e institucionit. 

Disa prej objektivave në kuadrin e gjerë në vija të trasha të veprimtarisë janë: 

 rritja e nivelit të sigurisë nëpërmjet shtimit të trajnimeve brenda dhe jashtë vendit, 

duke forcuar bashkëpunimin ndërinstitucional në këtë drejtim por edhe duke 

përmirësuar teknologjinë; 

 përmirësimi i procesit të menaxhimit në Gardë nëpërmjet zhvillimit të trajnimeve 

në fushën e lidershipit;  

 përmirësimi i performancës së strukturave operacionale dhe atyre mbështetëse 

nëpërmjet shtimit të kontrolleve dhe përmirësimit të elementeve që dobësojnë 

këto struktura;  

 përmirësimi i programeve trajnuese në Gardë;  

 forcimi i integritetit duke vijuar implementimin dhe monitorimin e zbatimit të 

dokumentit strategjik të miratuar për këtë qëllim, që është “Plani i Integritetit i 

Gardës së Republikës”;  

 finalizimi i plotësimit të kuadrit ligjor të Gardës së Republikës. 

Po ashtu, duke parë zhvillimet dhe hovin gjthnjë e në rritje të teknologjisë dhe pajisjeve 

tejet të sofistikuara në përdorim të gjerë në të gjitha fushat, por veçanërisht në atë të 

shërbimeve inteligjente dhe atë të sigurisë, Garda ka kryer një hulumtim në lidhje me 

risitë e kohëve të fundit dhe ka gati një plan në lidhje me pajisjet për përdorim nga 

shërbimet e saj. Mundësimi i këtyre pajisjeve nënkupton përveç lidhjes së urave me 

ekspertë të fushës për mënyrën e sigurimit të tyre, kërkon edhe një financim në buxhet në 

lidhje me këto projekte avangarde.  

